
Ágrip 

Hér á landi hefur fundist nokkurt magn af skóm í hinum ýmsu uppgröftum. Þessir skór 

hafa þó lítið sem ekkert verið rannsakaði og því mjög lítið vitað um þá. Vegna þessa 

telur höfundur það nauðsynlegt að kynna sér þessa skó nánar og verður það gert hér á 

eftir. Markmiðið verður að fá heildarsýn yfir það skótau sem fundist hefur í jörð hér á 

landi, rýna í aldursgreiningar þeirra, kortleggja fundarstaði, kanna samanburð skófunda 

á Íslandi við erlenda fundi og reyna að gera sér grein fyrir því hvort þeir hafi verið 

innfluttir eða heimagerðir. Þá verður einnig reynt að skoða mun á skóm á milli kynja. 

 Þar sem að fjöldi jarðfundinna skóa er umtalsverður, var ákveðið að takmarka 

innihald ritgerðarinnar við leður eða skinnskó frá landnámi fram til 1800. Þá var 

ákveðið að sleppa einnig lausafundum, auk þess sem eitthvað var um að skór fundust 

ekki geymslum. Þeir skór sem féllu innan takmarka voru 110 talsins.  

 Þessir skór fundust nær allir á suður- og suðvesturhluta landsins. Líklegt er talið 

að þeir hafi flestir verið innfluttir eða gerðir eftir erlendri fyrirmynd og sýnir það að 

Íslendingar hafa fylgt erlendum tískustraumum. Mikill meirihluti skónna voru 

karlmannsskór, eða í það minnsta um 70%, sem sést á stærð þeirra sóla sem unnt var að 

mæla. Merki hafa fundist um mögulega skógerð hér á landi, þá helst á Gásum og í 

Viðey, í það minnsta hefur örugglega verið gert við skóna á þessum stöðum. Þó er 

líklegt að meirihluti fólks hafi notast við sauðskinnskó en ástæða þess að þeir hafa 

sjaldan fundist er sú að þeir hafa ekki varðveist eins vel.  

Inngangur 

Alveg frá upphafi mannsins hefur klæðnaður skipt hann miklu máli, hvort heldur sem 

var til þess að verjast kulda eða öðrum aðstæðum í náttúrunni, hylja nekt eða sýna stöðu 

sína og stétt. Frá þessu voru skór engin undantekning og er hægt að finna merki um 

skónotkun langt aftur til forsögulegs tíma. Fornleifafræðingar hafa í gegnum tíðina 

fundið töluvert magn af skóm víða um heim sem gefa okkur betri mynd af fótabúnaði 

manna á öldum áður og hafa þeir víða verið rannsakaðir. Hér á landi hefur einnig 

fundist nokkurt magn af skóm í hinum ýmsu uppgröftum, þrátt fyrir að oft sé varðveisla 

lífrænna efna ekki mjög góð. Hins vegar hafa þeir skór sem fundist hafa hér á landi lítið 

sem ekkert verið skoðaðir og að sama skapi lítið um þá vitað. Því telur höfundur 

nauðsynlegt að kynna sér þessa skó nánar og koma saman heildstæðara yfirliti um þá.  

Markmið 

Meginmarkmið þessarar ritgerðar er að gefa heildaryfirsýn yfir skó sem fundist hafa hér 

á landi í minjum frá landnámi til 18. aldar, kortleggja fundarstaði og hafa 

upplýsingarnar aðgengilegar um þá á einum og sama stað. Kannað verður hvort 

Íslendingar hafi notað sams konar skó og tíðkuðust erlendis á sama tíma og hvort hægt 

sé að gera sér grein fyrir því hvort þeir hafi verið innfluttir eða heimagerðir. Mögulegur 

munur á skóm á milli kynja er sömuleiðis eitthvað sem verður einnig litið á. Hugmyndir 

og kenningar um skófatnað landans verða líka skoðaðar og athugað hvort þær fari 

saman við þá skó sem fundist hafa við fornleifarannsóknir.  

Efnistök og afmörkun  

Engar heildarrannsóknir hafa verið gerðar á jarðfundnum skóm hér á landi, en farið var 

yfir útgefnar heimildir um þá skó af þeim gerðum sem fundist hafa hér á landi. Helstu 

rit sem stuðst var við voru uppgraftarskýrslur, nokkrar Árbækur Hins íslenska 

fornleifafélags, finnska ritgerðin Before the heels og ýmsar aðrar útgefnar bækur þar 

sem minnst var á skó. Einnig voru töluverðar upplýsingar sóttar í Sarp, munaskrá 

Þjóðminjasafns Íslands. Um marga skóna fundust litlar sem engar upplýsingar en um 

aðra þurfti að nota fleiri en eina heimild, þar sem upplýsingarnar voru oft mjög 

takmarkaðar á hverjum stað.  

 Eftir þessa könnun á rituðum heimildum var farið í geymslur Þjóðminjasafns 

Íslands, Árbæjarsafns og Fornleifastofnunar Íslands og skórnir skoðaðir. Allir skór voru 

skoðaðir með tilliti til útlits, lögunar og stærðar. Einnig voru flestallir skórnir myndaðir.  

 Nauðsynlegt reyndist að takmarka viðfangsefnið og var því lendingin sú að fjalla 

einungis um leður- eða skinnskó frá landnámi fram til ca. 1800. Þetta gerði það að 

verkum að einhver fjöldi af textílskóm datt út, sem og leðurskór frá yngri minjasvæðum. 

Einnig komu til greina tveir stórir uppgreftir en ákveðið var að sleppa þeim, þar sem 

rannsókn stóð enn yfir og mjög erfitt reyndist að nálgast gögn um þá. Þetta eru 

uppgreftirnir á Hólum og nýi uppgröfturinn í Skálholti. Skóm sem fundust sem 

lausafundir og öðrum sem ekki var hægt að staðsetja með góðu móti var einnig sleppt. 

Töluvert af skóm fannst heldur ekki við leit í geymslum og var því ekki unnt að taka þá 

fyrir.  

 Allir skórnir verða hér taldir upp eftir landfræðilegum fundarstað þeirra, byrjað á 

Suðurlandi og farið hringinn í kringum landið. Skórnir verða númeraðir og fundarstaður 

tilgreindur, ásamt rannsakanda fundarins og hvað ár hann fannst; því næst er skónum 

lýst og fundaraðstæðum eftir því sem heimildir leyfa.  

 

Fyrri rannsóknir á skóm 

Eins og áður sagði eru engar heildstæðar rannsóknir til á fornum skóm til hér á landi. 

Einungis takmörkuð umfjöllun hér og þar í skýrslum og greinum eru finnanlegar. 

Nokkrar útgefnar bækur innihalda kafla um íslenska skó og skógerð, t.d. Fenntar slóðir 

eftir Bergstein Kristjánsson, Vinna Kvenna á Íslandi í 1100 ár sem Anna Sigurðardóttir 

tók saman og Horfnir Starfshættir og leiftur frá liðnum öldum eftir Guðmund 

Þorsteinsson frá Lundi. Hins vegar eru flestar heimildir í þessum bókum mestmegnis 

um íslenska heimagerða skó eins og sauðskinnskóna sem við öll könnumst við.  

 Þórður Tómasson skrifaði grein í Árbók Hins íslenska fornleifafélags 1978 um 

kjalaða skó. Þar leitast hann við að kynna sér hvað orðasambandið kjalaðir skór merkir. 

Leitaði Orðabók Háskólans þar eftir innsendum heimildum um þetta efni og nokkrir 

sendu inn lýsingar á því (Þórður Tómasson, 1979, bls. 99).  

 Quita Mould er líklega sú sem hvað best hefur kynnt sér forna skó hér á landi. 

Hún skrifaði kafla um skó sem fundust á verslunarstaðnum að Gásum í Eyjafirði í 

skýrslu sem gefin var út eftir að uppgreftri lauk (Quita Mould, 2010, bls. 49-50). Vegna 

þessa skorts á rannsóknum og heimildum hérlendis reyndist nauðsynlegt að leita utan 

landsteinanna að heimildum. Þrátt fyrir að margt hafi verið rannsakað varðandi skó 

erlendis, hafa fæstar þær rannsóknir ratað inn á söfn okkar Íslendinga og því ekki um 

eins mikið úrval að ræða og ákjósanlegt hefði verið. Þó eru fáeinar góðar rannsóknir til 

sem nýtast munu hér.  

 

Skór og skógerð 

Skóbúnaður á miðöldum var að mestu leyti eins um alla Evrópu á nánast öllum 

tímabilum. Þó eru einhverjar undantekningar vegna einangrunar, ólíks veðurfars og 

dreifðrar búsetu. Einnig var efniviðurinn sem í boði var mögulega ekki alveg sá sami 

alls staðar (Swann, 2001, bls. 7). Talið er að fram yfir aldamótin 1900 hafi heimagerðir 

skór úr innlendu efni verið langalgengastir hér á landi. Þrátt fyrir að alltaf hafi eitthvað 

verið flutt inn af erlendum skóm, þá var það helst fyrir heldri menn og einnig var 

eitthvað um spariskó handa hinum almennu borgurum landsins. Stuttu eftir aldamótin 

fóru heimagerðu íslensku skórnir smám saman að hverfa af sjónarsviðinu og hinir 

útlendu tóku almennt við. Innlend skóframleiðsla hófst einnig á skóm úr innlendu efni 

og ýtti enn frekar undir það að heimagerðu skórnir hyrfu hér á landi (Bergsteinn 

Kristjánsson, 1955, bls. 103).  

Furðu vekur hvað lítið er fjallað um skófatnað manna í íslenskum fornritum. Þó er 

minnst á það að menn hafi yfirleitt átt lítið af skóm og var það hlutverk griðkvenna að 

sjá, þeim sem þær þjónuðu, fyrir skófatnaði. Líklega hafa skórnir verið þjálir og 

einfaldir í sniði. Suma hverja þurfti að binda með þvengjum en aðra var hægt að 

smeygja sér í með auðveldum hætti. Höfðingjar áttu iðulega uppháa leðurskó sem þeir 

tóku þó af fótum sér við heyvinnu, þar sem þeir urðu mjög óþægilegir í sólinni og áttu 

þá til að skorpna töluvert (Anna Sigurðardóttir, 1985, bls. 311).  

 Verkaskipting var á milli kvenna og karla í skógerðinni. Karlmennirnir sáu um 

að sníða skæðin og gera þau tilbúin til saumaskapar og allrar fínvinnu. Eftir það var 

ekki talið viðeigandi að þeir héldu áfram í skógerðinni. Þá tók við verk kvennanna en 

það var að sauma hæl og tásaum, en þeir voru stangaðir með fjaðranál. Næst var að 

verpa skóna en það þýðir að brúnir skósins eru dregnar saman með rykkingu þannig að 

hann falli sem best að fætinum. Rykkingin er mest við tána en minnkar svo þegar aftar 

dregur og er engin við hælinn.  

Verping krafðist ákveðinnar nálartegundar sem var kölluð skónál. Síðan voru skórnir 

ýmist afturþvengdir eða snúraðir. Afturþvengdir var það kallað þegar þvengur úr 

sauðskinni var snúinn og teygður, hann svo þræddur með skónál neðan við vörpin, yfir 

tána og endarnir síðan notaðir sem hælbönd. Þessi aðferð þótti mjög óvönduð og ljót, 

auk þess sem þvengirnir áttu það til að slitna sem olli þá vandræðum. Þetta lokaði þó 

skónum vel og varnaði því að snjór kæmist ofan í hann. En hin aðferðin, að snúra skó, 

fól í sér að sauma snæri eftir öllu varpinu og nota svo þvengi í hælbönd á skóinn til þess 

að halda honum á fætinum (Bergsteinn Kristjánsson, 1955, bls. 109-110).  

Hinn almenni borgari gekk líkast til einna helst í leðurskóm til erfiðisvinnu. Leðrið var 

þá af stórgripum; nautgripum og hestum, hvort heldur sem er ungum eða gömlum. Talið 

var að skinnið yrði sterkara ef það væri geymt um nokkur misseri, en því miður hafði 

fólk oft ekki kost á því og þurfti að nýta það nánast strax (Bergsteinn Kristjánsson, 

1955, bls. 106-108). Allt skinn var nýtt eftir bestu getu en þó var leðrið af nautum 

sterkast, þá sérstaklega hryggjalengjan af skinninu og þynntist það svo þeim mun lengra 

sem dróst frá henni. Skinnið af törfum og kúm sem ekki urðu of gömul þótti best. 

Hrossaskinn var einnig notað en þótti ekki mjög gott nema rétt af hryggjarlengjunni 

(Guðmundur Þorsteinsson, 1990, bls. 37). 

  Bændur gættu mjög vel skinnbirgða sinna og vissu flestir nákvæmlega fótstærð 

allra á bænum og þá hvað þeir þyrftu mikið skinn í skó. Meðalstærð á skæði fyrir 

fullorðinn karlmann var 6x12 þumlungar. Karlmenn, sem unnu oftast meiri erfiðisvinnu, 

fengu sterkari skinnin sem voru þá t.d. tekin meðfram hryggnum á skepnunni. Á hinn 

bóginn fengu konur og unglingar oftast þynnri húðir, þar sem þau unnu léttari verk og 

slitu skónum því ekki eins hratt (Bergsteinn Kristjánsson, 1955, Fenntar slóðir). Þunnu 

leðrin sem notuð voru fyrir kvenmanns- og barnaskó voru oft úr sauðskinni eða 

kálfskinni. Einnig áttu karlmenn þynnri skó sem voru þá iðulega til notkunar heima á 

kvöldvökum og sem spari. Þeir sem gengu mikið þurftu að hafa leðurskó, þar sem 

töluvert meira var gengið á þeim tíma en í dag. Ekki þótti óeðlileg að ganga um 50 km á 

dag og jafnvel meira (Guðmundur Þorsteinsson, 1990, bls. 34). Því er skiljanlegt að 

nauðsynlegt hafi verið að eiga nægan skóbúnað.  

Það sem erlendir menn tala um sem one-piece shoe eru skór sem gerðir eru úr einum 

skinnbút. Í skandinavískum rannsóknum er oft talað um þá sem húðskó. Það þýðir að 

þeir voru gerðir úr ólituðu skinni. Engu að síður hafa fundist skór af þessari gerð sem 

hafa verið litaðir. Ýmis önnur orð hafa verið notuð yfir þessa gerð skóbúnaðar, til 

dæmis mokkasíur og frumstæðir skór (Harjula, 2008, bls. 22). Dæmi um one-piece shoe 

væri hinn íslenski sauðskinnsskór, sem var gerður úr einu stykki og verptur utan um 

fótinn. Aðrir leðurskór, sem voru algengir, voru flestir snúnir skór (turnshoe), þeir voru 

gerðir þannig að sólinn og yfirleðrið var saumað saman með skóinn á röngunni og svo 

snúið við. Algengt var að ræma af leðri (miðseymi) væri saumuð á milli yfirleðursins og 

sólans til þess að bæði þétta og styrkja skóinn (Hurley, F. Maurice, Scully, M.B. Orla og 

McCutcheon, W.J. Sarah, 1997, bls. 703). Þegar að miðseymið var sett á milli kallaðist 

það turn-welt en um miðja 12. öld fór það að verða töluvert algengt í snúnum skóm. 

Þessi aðferð varð sú allra algengasta í skógerð á miðöldum og var nánast eingöngu 

notuð á þeim tíma, til að mynda á Bretlandi (Quita Mould, Ian Carlisle og Esther 

Cameron, 2003, bls. 3270). Við gerð á snúnum skóm þurfti leðrið í yfirleðrinu og 

sólanum að vera af svipaðri þykkt svo hægt væri að snúa honum við með góðu móti. 

Þetta gerði það að verkum að ekki var hægt að hafa mjög þykka sóla á skónum og voru 

þeir ekki þykkari en 5-7 mm. Þar sem þessi þykkt var það eina sem varði fótinn fyrir 

jörðinni, er líklegt að fólk hafi sett mosa, efnisbúta, gras eða eitthvað ámóta inn í þá. 

Vegna þessa komu hratt göt á sólana og þá sérstaklega á helstu álagssvæðunum (Hurley, 

F. Maurice, Scully, M.B. Orla og McCutcheon, W.J. Sarah, 1997, bls. 718). 

 Eðlilegt var að gert væri við skó á öldum áður og voru ýmsar aðferðir notaðar 

við viðgerðirnar. Ýmist voru skórnir lagaðir heima eða farið með þá til skósmiðs eða 

annarra sem sérhæfðu sig í skóviðgerðum. Það sem oftast var gert við skó var að skipta 

sólanum út. Sólinn var það á skónum sem varð fyrir mesta álaginu og slitnaði því fyrst. 

Það þýddi að endursauma þurfti nýja sólann á skóinn. Ekki er þó auðvelt að sjá á 

fundnum skóm hvort sólanum hafi verið skipt út, þar sem gömlu saumförin voru nýtt 

áfram á nýja sólann. Á 14. öld fóru að koma fram skór með tvískiptum sóla og er 

möguleiki á því að það hafi upphaflega komið fram til þess að auðvelda mönnum skipti 

á sólanum, þá var hægt að skipta út einungis hælpart eða tápart. Þegar um viðgerðir á 

yfirleðrum var að ræða, voru oftast settar bætur innan í skóinn sem saumaður voru 

fastar. En þetta var eitthvað sem var ekki mjög algengt (Harjula, 2008, bls. 147-148).  

Til eru dæmi um skó sem kallaðir voru kjalaðir skór en það átti við skó sem 

voru orðnir alveg gatslitnir að neðan en enn þá með heilt yfirleður. Það var þá gripið til 

þess ráðs, til þess að gjörnýta skóinn, að snúa þeim einfaldlega við. Var þá 

varpsaumnum sprett af og skórinn saumaður á gamla varpinu sem myndi þá þjóna sem 

botn skósins. Hinum gamla botni var hins vegar sprett eftir endilöngu og nýtt varp svo 

saumað á hann. Sauma þurfti gamla varpið mjög vel saman svo saumurinn sem lenti 

undir il héldi. Oft var notað miðseymi í þennan saum til þess að styrkja hann frekar 

(Þórður Tómasson, 1979, bls. 99-100).  

Jarðfundnir skór á Íslandi 

Undirstrika ber að þrátt fyrir að nokkuð margir skór hafa fundist við uppgröft hér á landi 

hefur engin heildstæð rannsókn átt sér stað á þeim hér á landi. Aðeins má finna einstaka 

málsgreinar þar sem minnst er á þá í skýrslum og greinum í Árbók Hins íslenska 

Fornleifafélags. Hér á eftir mun ég telja upp og lýsa öllum þeim leðurskóm sem fundist 

hafa hér á landi og tímasettir eru á milli landnáms og 1800, að frátöldum þeim skóm 

sem minnst var á hér að ofan í Efnistök og afmörkun. Greint verður frá fundarstað og 

fundaraðstæðum en hverjum og einum skófundi síðan lýst nákvæmlega. Skórnir eru 

auðkenndir í númeraröð frá 1-110 samkvæmt upptalningu þeirra eins og hún kemur 

fram í þessari ritgerð. Aftast í ritgerðinni er tafla yfir fagorð sem koma fyrir í henni, 

ásamt skýringum. 

  

Kúabót / Hraunbær, Vestur-Skaftafellssýslu  

Gísli Gestsson rannsakaði 

Árin 1972-1976 fór fram fornleifarannsókn á Kúabót í 

Álftaveri og var hún framkvæmd af Gísla Gestssyni fyrsta 

safnverði Þjóðminjasafns Íslands. Í ljós kom bæjarstæði 

með kirkju sem fór í eyði uppúr miðri 15. öld (Lilja 

Árnadóttir, 1987, bls. 7). 

Skór 1. Leðurskósóli, hælpartur fram á il. Skórinn virðist 

hafa verið lítill. Greinileg saumför á jöðrum. Tvær 

aflangar leðurpjötlur, frekar litlar, fylgja með. Lengd 10,3 cm og breidd 4,4 cm. Fannst í 

stofu A, í gólfi við bekk sunnan við dyr íbúðarhússins. Líklegast er skórinn frá 15. öld 

eða fyrr, þar sem bærinn fór í eyði fyrir þann tíma.  

Stóra-Borg Undir Eyjafjöllum, Rangárvallasýslu 

 Mjöll Snæsdóttir rannsakaði 

Uppgröfturinn á Stóru-Borg stóð frá júní 1978 til 1990. Unnið var öll sumrin í 

misjafnlega löngum törnum. Var þessi uppgröftur framkvæmdur sem björgunargröftur, 

þar sem svæðið lá undir miklum skemmdum vegna ágangs sjávar. Ráðast varð í þetta 

Mynd 1. Sóli frá Kúabót, skór nr. 1. 

verkefni strax, áður en allar minjar hyrfu með öllu. Grafið var í bæjarhólinn og þar 

fundust margar byggingar frá mismunandi tímabilum svæðisins (Mjöll Snæsdóttir og 

Þórður Tómasson, 1991, bls. 2013). Virðast þær byggingar sem grafnar voru upp ná allt 

aftur til miðalda. Þar sem engar skýrslur hafa verið gefnar út um uppgröftinn, er notast 

við munnlegar heimildir frá Mjöll Snæsdóttur. 

Skór 2. Hluti af hæl af skósóla úr leðri. Fannst í húsi 14. Talinn vera frá 17.-18. öld 

(Mjöll Snæsdóttir, munnleg heimild). Saumför sjást vel á jöðrum og lítur út fyrir að 

þetta hafi verið úr samsettum sóla. Lengd 9,5 cm og breidd 3,8 cm.  

Skór 3. Fannst í sorplagi og er talinn vera frá því um 1500 (Mjöll Snæsdóttir, munnleg 

heimild). Skórinn lítur út fyrir að vera úr sauðskinni og gerður úr einu leðurstykki; mjög 

slitinn, vantar nánast allan sólann. Saumförin í kringum varpið sjást vel. Lengd 13,8 cm 

og breidd 9,7 cm. 

Skór 4. Fannst í sorplagi og er talinn vera frá 

því um 1500 (Mjöll Snæsdóttir, munnleg 

heimild). Þetta er líklega sauðskinnsskór, 

gerður úr einu leðurstykki; saumför í kringum 

varpið sjást mjög vel og líka göt fyrir þvengi. 

Mjög slitinn og vantar að mestu botninn í 

skóinn. Lengd 24 cm og breidd 11,3 cm. 

Skór 5. Hluti af hæl af skósóla úr leðri og 

fannst hann í húsi 14. Sólinn er talinn vera frá 16.-17. öld (Mjöll Snæsdóttir, munnleg 

heimild). Hællinn er nokkuð mikið slitinn af 

neðan, líklega af notkun. Greinilega hægt að sjá 

saumför á jöðrum. Lengd 5,6 cm og breidd 6,9 

cm. 

Skór 6. Hluti af skósóla úr leðri, líklega af 

barnaskó ef marka má stærðina. Sólinn fannst 

yfir húsi 28 (Mjöll Snæsdóttir, munnleg 

heimild). Sólinn er mjög slitinn. Greinilega 

Mynd 2. Skór nr. 4, Stóra-Borg. 

Mynd 3. Skór nr. 6, Stóra-Borg. 

hægt að sjá saumför. Töluvert vantar á sólann; 

bæði táhluta og hælpart, en ætla má að hann hafi 

verið frekar támjór og mjókkað vel undir il en það 

bendir til þess að hann sé frá miðöldum. Lengd 

10,5 cm og breidd 6 cm. 

Skór 7. Leðurbútur, líklega hluti af yfirleðri af skó. 

Fannst í húsi 18 og er mögulega frá því um 1500 

(Mjöll Snæsdóttir, munnleg heimild). Sjáanleg eru ummerki um einhvers konar festingu 

á bútnum, mögulega hefur verið þarna sylgja eða ól til þess að halda skónum á fætinum. 

Leðrið er þykkt og vel varðveitt. Saumför eru greinileg á jöðrum. Lengd 11,7 cm og 

breidd 7,7 cm. 

Skór 8. Hluti af skósóla sem fannst í húsi 7. Skórinn 

er talinn vera frá 18. öld (Mjöll Snæsdóttir, munnleg 

heimild). Sólinn er nokkuð þykkur en hælinn vantar. 

Töluvert eyddur að neðan og er líklega úr 

samsettum sóla, hælpartur hefur verið saumaður sér. 

Greinileg saumför á jöðrum. Lengd 17,6 cm og 

breidd 9 cm. 

Skór 9. Sóli úr 

leðri sem fannst í húsi 22. Skórinn er talinn vera frá 

því fyrir 1500 (Mjöll Snæsdóttir, munnleg heimild). 

Skórinn er mjög slitinn að neðan en merkilega 

heillegur að ofan. Saumför sjást vel á jöðrum. 

Frekar támjór eins og tíðkaðist á miðöldum. Lengd 

21,3 cm og breidd 8 cm. 

Skór 10. Hlutar af yfirleðri sem fundust í húsi 17 

(Mjöll Snæsdóttir, munnleg heimild). Þetta eru þrír bútar úr leðri og eru saumför 

nokkuð skýr á jöðrum, þó að bútarnir séu frekar slitnir og rifnir. Minnsti búturinn virðist 

vera hluti af miðseymi. Stærsti hlutinn 14,5 cm á lengd og 11,2 cm á breidd. Næsti 11, 4 

cm á lengd og 5,7 cm á breidd. Sá minnsti 9,7 cm á lengd og 1,1 cm.  

Mynd 4. Skór 7, Stóra-Borg. 

Mynd 5. Skór 8, Stóra-Borg. 

Mynd 6. Skór 9, Stóra-Borg. 

Skór 11. Sóli sem fannst í húsi 18 og talinn vera frá 

því fyrir 1500 (Mjöll Snæsdóttir, munnleg heimild). 

Sólinn er alveg heill og úr þykku leðri. Nokkuð 

slitinn að neðan. Greinileg saumför á jöðrum. Támjór, 

eins og algengt var á þessum tíma. Lengd 25,4 cm og 

breidd 9 cm. 

Skór 12. Heill skósóli úr leðri með mjórri tá og mjóum 

hæl. Fannst í húsi 17. Talinn vera frá því fyrir 1500 

(Mjöll Snæsdóttir, munnleg heimild). Skórinn er 

mögulega kvenmannskór, þar sem hann er allur mjög 

fíngerður. Greinileg saumför á jöðrum. Frekar slitinn að 

neðan. Klassískt miðaldaútlit, mjög mjó tá. Lengd 24 cm 

og breidd 7,8 cm. 

Skór 13. Leðursóli sem fannst undir húsi 5. Sólinn er talinn vera frá 17. eða 18. öld 

(Mjöll Snæsdóttir, munnleg heimild). Mjög slitinn, illa farinn og eyddur. Það vantar 

framan á tærnar og saumför eru varla sjáanleg. Lengd 21,3 cm og breidd 8 cm. 

Skór 14. Mjög slitinn skósóli úr leðri sem fannst í húsi 12 (Mjöll Snæsdóttir, munnleg 

heimild). Það vantar framan á tá og aftan á hæl. Frekar þunnt leður. Saumför sjást á 

jöðrum. Þrátt fyrir slæmt ástand á sólanum lítur út fyrir að hann mjókki bæði í tá og hæl 

sem bendir til miðalda. Lengd 18,5 cm og 

breidd 8 cm. 

Skór 15. Heill skósóli sem fannst í húsi 

14+9 og er talinn vera frá 17.-18. öld (Mjöll 

Snæsdóttir, munnleg heimild). Sólinn er 

nokkuð mikið slitinn að neðan en saumför 

eru þó skýr á jöðrum hans. Grennstur um 

hælinn en breikkar svo fram og endar í 

breiðri tá. Smá bútar af miðseymi fylgja 

með. Lengd 21,7 cm breidd 7,9 cm. 

Skór 16. Tætlur af skó úr sauðskinni sem fundust yfir byggingu 37 og taldar vera frá 

því fyrir 1500 (Mjöll Snæsdóttir, munnleg heimild). Skórinn er í tveimur hlutum sem 

Mynd 7. Skór nr. 11, Stóra-Borg. 

Mynd 8. Skór nr. 12, Stóra-Borg. 

Mynd 9. Skór nr. 15, Stóra-Borg 

eru mjög illa farnir. Saumför sjáanleg, sem og göt fyrir þvengi, en lítið annað hægt að 

sjá. Stærri hluti lengd 17,5 cm og breidd 14,4 cm. Minni hluti 12,4 cm á lengd og breidd 

5 cm. 

Skór 17. Hluti úr hæl og sóla sem fannst yfir byggingu 3 (Mjöll Snæsdóttir, munnleg 

heimild). Leðurhlutar með augljósum saumförum. Mikið slitið og illa farið, meðal 

annars gat á sólanum við hælinn. Greinilega saumaðir með miðseymi, þar sem eitthvað 

af því fylgir með. Stærra stykkið 11,3 cm á lengd 

og 6 cm á breidd. Minna stykkið 8,6 cm á lengd 

og 4 cm á breidd.  

Skór 18. Sóli sem fannst í húsi 41 og er talinn 

vera frá 16.-17. öld (Mjöll Snæsdóttir, munnleg 

heimild). Það vantar aftan á hælpart sólans og er 

hann mjög slitinn og illa farinn. Sólinn er nokkuð 

támjór. Saumför eru einnig vel sjáanleg. Lítið brot 

úr hæl fylgir með. Það er 1,7 cm á breidd og 3 cm 

á lengd. Lengd 19 cm og breidd 7,3. 

Skór 19. Þrír hlutar af yfirleðri, sóla og táparti fundust í húsi 41 sem eru taldir vera frá 

því á 16.-17. öld (Mjöll Snæsdóttir, munnleg heimild). Er þessi skópartur töluvert slitinn 

en nokkuð skýr saumför sjást þó og eitthvað af miðseymi hefur einnig varðveist. Stærsti 

hluti lengd 9 cm og 11 cm á breidd. Næsti hluti 7,2 cm á lengd og breidd 7,8 cm. 

Minnsti hlutinn er saumur, 7 cm á lengd og 6,5 cm á breidd. 

Skór 20. Hlutar af yfirleðri og sóla sem 

fundust í húsi 18 og eru taldir vera frá því 

fyrir 1500 (Mjöll Snæsdóttir, munnleg 

heimild). Fjórir hlutar og miðseymisbútar. 

Þó nokkuð heillegt yfirleður með 

augljósum saumförum og götum fyrir 

þvengi. V-laga varp. Litlar tætlur af sóla 

sem eru illa farnar. Stærsti hlutinn lengd 

16,8 cm og breidd 11,7 cm. Næsti hluti 

18,3 cm á lengd og breidd 8 cm. Þriðji hluti 

11,5 cm á lengd og 6 cm á breidd. Fjórði 8,7 cm á lengd og 3 cm á breidd.  

Mynd 10. Skór nr. 18, Stóra-Borg. 

Mynd 11. Skór nr. 20, Stóra-Borg. 

Skór 21. Hluti af skósóla sem fannst vestan við byggingu 53 og er líklega frá því fyrir 

1500 (Mjöll Snæsdóttir, munnleg heimild). Sólinn sem er tápartur er mjög slitinn og 

götóttur. Greinileg saumför eru á jöðrum sólans og er hann mjög támjór. Lengd 14 cm á 

lengd og 9,5 cm á breidd.  

Skór 22. Sauðskinnskór sem fannst í sorplagi við 

byggingu 19 og er líklega frá því fyrir 1500 (Mjöll 

Snæsdóttir, munnleg heimild). Skórinn er mjög þunnur 

og eru saumför greinileg í kringum varpið, einnig sjást 

göt fyrir þvengi mjög vel sem og hælsaumur. Lengd 

18,5 cm og breidd 5 cm. 

Skór 23. Heill skósóli sem fannst í húsi 29 og er 

líklega frá 18. öld (Mjöll Snæsdóttir, munnleg 

heimild). Sólinn er mjög vel varðveittur. Á sólanum 

er mjór hæll, breið tá og er hann úr þykku leðri. Skýr 

saumför sjást á jöðrum sólans og er hann nokkuð 

eyddur að neðan. Lengd 24,5 cm og breidd 8,3 cm.  

Skór 24. Hluti af skósóla sem fannst í húsi 30 og er talinn vera mögulega frá 17. öld 

(Mjöll Snæsdóttir, munnleg heimild). Það vantar alveg framan á sólann en þetta er 

aðeins hælpartur og hluti af il og er hann töluvert slitinn að neðan. Saumför eru vel 

sjáanleg. Lengd 15,5 cm og breidd 4,8 cm. 

Skór 25. Hluti af skó; yfirleður og leðurræma sem fannst í húsi 29. Skór þessi er líklega 

frá 17.-18. öld (Mjöll Snæsdóttir, munnleg heimild). Svo virðist sem skorið hafi verið úr 

yfirleðrinu við varpið en annars er nokkuð gott ástand á leðrinu. Saumför eru vel 

sjáanleg bæði á yfirleðrinu og ræmunni sem 

líklega er miðseymi. Lengd 21 cm og breidd 14,5 

cm. 

Skór 26. Er táhluti af skósóla sem fannst í húsi 

14+9 og er líklega frá 17. eða 18. öld (Mjöll 

Snæsdóttir, munnleg heimild). Sólinn, sem er með 

rúnnaðri tá, er mikið slitinn og á honum eru frekar 

Mynd 12. Skór nr. 22, Stóra-Borg. 

Mynd 13. Skór nr. 23, Stóra-Borg. 

Mynd 14. Skór nr. 26, Stóra-Borg. 



14 
 

óljós saumför. Lengd 8,5 cm og breidd 7,2 cm. 

Skór 27. Hluti af skósóla sem fannst í húsi 15 og er líklega frá 17. eða 18. öld (Mjöll 

Snæsdóttir, munnleg heimild). Tæplega hálfur sóli, hælpartur, sem er mjög slitinn en 

engu að síður með áberandi saumförum á jöðrum. Lengd 9 cm og breidd 4,5 cm.  

Skór 28. Skósóli sem fannst undir 

húsi 14 og líklega frá því fyrir 1500 

(Mjöll Snæsdóttir, munnleg heimild). 

Sólinn er mjög undarlegur að lögun, 

mjög breiður með eilítið kassalaga tá. 

Þó nokkuð eyddur að neðan en heill 

að öðru leyti. Áberandi saumför eru á 

sólanum og hluti af miðseymi fylgir. 

Lengd 26,5 cm og breidd 10 cm. 

Skór 29. Sóli sem fannst undir húsi 14 og er 

líklega frá því fyrir 1500 (Mjöll Snæsdóttir, munnleg heimild). Sólanum fylgir einnig 

miðseymi og örlítill bútur, mögulega úr yfirleðri. Sólinn er mjög slitinn að neðan og 

vantar alveg á hann táhlutann. Saumför eru vel sjáanleg. Lengd 17,5 cm og breidd 7,4 

cm. 

Skór 30. Hluti af skósóla sem fannst í gólfi í húsi 14 og er líklega frá 18. öld (Mjöll 

Snæsdóttir, munnleg heimild). Hlutinn er líklega hælpartur sem er mikið gataður. 

Saumför eru vel sjáanleg. Líklega úr 

samsettum sóla. Lengd 7 cm og breidd 5 

cm. 

Skór 31. Heillegur skór sem fannst í húsi 

38 og er líklega frá 18. öld (Mjöll 

Snæsdóttir, munnleg heimild). Skórinn er 

í einum hluta með breiðri tá, hælsaumur 

sjáanlegur (opinn). Tvöfaldur sóli er í 

skónum og er hann negldur með 

koparnöglum, en naglarnir sjást á botni 

sólans. Sólinn er mjög slitinn að neðan. Á 

Mynd 15. Skór nr. 28, Stóra-Borg. 

Mynd 16. Skór nr. 31, Stóra-Borg. 

skónum er þröngt V-laga varp og göt fyrir þvengi efst á því. Stærð botns (sóla) er 26,3 x 

13,5 cm. 

Skór 32. Tætlur af skó sem fannst SA við byggingu 37 og er líklega frá því fyrir 1500 

(Mjöll Snæsdóttir, munnleg heimild). Tætlurnar eru líklega af mjög illa förnum 

sauðskinnskó, saumför við varpið eru sjáanleg á smá hluta en að öðru leyti ekki hægt að 

segja mikið um þessar skóleifar. Stærð12,8 x 5,2 cm. 

 Skór 33. Tætlur af skó, líklega sauðskinnskó, sem fundust undir byggingu 37 og eru 

líklega frá því fyrir 1500 (Mjöll Snæsdóttir, munnleg heimild). Göt fyrir þvengi sjást vel 

og einnig sést aðeins saumaskapurinn í varpinu. Mikið gatamunstur meðfram öllu 

varpinu á skónum; mögulega einhvers konar skreyting. Stærð 21,6 x 10,5 cm.  

Skór 34. Heillegur skór sem fannst í húsi 18. 

Talið er að hann sé frá því fyrir 1500 (Mjöll 

Snæsdóttir, munnleg heimild). Skórinn er 

nánast alveg heill, yfirleðrið er með V-laga 

varpi og þveng þar yfir, til þess að loka 

skónum. Ekki var unnt að mæla skóinn, þar 

sem hann er á grunnsýningu Þjóðminjasafns 

Íslands, en hann virkar frekar smár, mögulega 

af stálpuðum krakka.  

 

Bergþórshvoll, Vestur-Landeyjum 

 Mattías Þórðarson rannsakaði 

Mattías Þórðarson stóð að rannsókninni á Bergþórshvoli á árunum 1927 og 1928. Grafið 

var á bæjarstæðinu og leifar af hinum ýmsu byggingum fundust, en aðstæður á 

uppgraftarsvæðinu voru þannig að erfitt reyndist að tímasetja byggingarnar með 

nokkurri vissu (Kristján Eldjárn og Gísli Gestsson, 1952, bls. 12-16). 

Skór 35. Leðurskór, mjög heillegur; bæði yfirleður og sóli. Sólinn alveg heill, fyrir utan 

smá göt sem eru á honum undir tábergi. Saumför mjög greinileg, bæði á sóla og 

yfirleðri. Mjög breið tá, V-laga varp og virðist hafa verið fest saman á sama hátt og skór 

36. Sólinn er 20,6 x 7,6 cm og yfirleðrið 30,5 x 11,4 cm. Skórinn er í þremur bútum. 

Mynd 17. Skór nr. 34, Stóra-Borg. 

Sólinn er nokkuð eyddur að neðan. Fannst 

í sorpgryfju en þessi skór er með yfirleður 

í heilu lagi sem virðist hafa verið saumað 

saman innanfótar á hlið, varpinu hefur 

verið lokað saman með reim sitt hvoru 

megin í því. Skórinn virðist vera úr sútuðu 

leðri og erlendur, saumaður af skósmið. 

Talinn vera frá því um 1600 (Kristján 

Eldjárn og Gísli Gestsson, 1952, bls. 53). 

 

Skór 36. Leifar af leðurskó, yfirleður en enginn 

sóli. V-laga varp, skýr saumför, göt fyrir þveng 

eða ól sem notuð hefur verið til þess að halda 

varpinu saman, ólin er enn til staðar. Allt það 

sama er hægt að segja um þennan skó eins og 

skó 35 hér á undan, nema þessi er aðeins minni, 

mögulega barnaskór. Stærð 18,2 x 8,3 cm. 

 

Skálholt, Biskupstungum 

Kristján Eldjárn rannsakaði 

 

Fornleifarannsókn í Skálholti hófst árið 1954 og lauk árið 1958 en þar var leitast við að 

rannsaka gamlar kirkjuminjar áður en ráðist væri í endurbætur á svæðinu. Grafið var 

upp í kirkjugrunninum og komu þar í ljós leifar af mörgum eldri kirkjum, sú elsta frá 

miðöldum. Við uppgröftinn komu einnig margar grafir í ljós (Kristján Eldjárn, Håkon 

Christie og Jón Steffensen, 1988, bls. 21-22) en í 

þeim fundust allir skórnir.  

Skór 37. Leðurskósóli, líklega úr sútuðu leðri. 

Heill að mestu en aðeins vantar á hælinn öðru 

megin. Svolítið eyddur að neðan. Vel er hægt að 

sjá upprunalega lögun sólans þó að aðeins vanti á 

hælinn. Saumför greinileg alls staðar á jöðrum. 

Mynd 18. Skór nr. 35, Bergþórshvoll. 

Mynd 19. Skór nr. 36, Bergþórshvoll. 

Mynd 20. Skór nr. 37, Skálholt. 

Lengd 25,2 cm, breidd undir tábergi 9,6 cm en undir ilinni um 6 cm. Sólinn fannst efst í 

kistu með safni af stökum beinum við suðurvegg kirkjunnar. Líklegt má telja að skórinn 

sé frá síðmiðöldum miðað við fundarstað. Þá svipar lögun hans einnig til skóleifa sem 

finnast víða í mannvistarlögum miðaldaborga (nr. SK-499 – Sarpur – munaskrá 

Þjóðminjasafns Íslands). Fannst á sama stað og skór 38.  

Skór 38. Sniðin leðurbót sem hefur sennilega verið notuð til þess að styrkja slitinn skó 

og þá innlegg. Bótin hefur verið sniðin eftir hælnum en skorin þvert undir il. Sjáanleg 

saumför eru á jöðrum bótarinnar allan hringinn, ca. 1 cm inn á bótinni. Aldursgreining á 

bótinni er frekar erfið en hún gæti þess vegna verið úr frekar nýlegu stígvéli. Þó fannst 

hún á sama stað og skór 37 og gæti fundarstaður gæti þá bent til miðalda (Kristján 

Eldjárn, Håkon Christie og Jón Steffensen, 1988, bls. 104). Lengd 7,5 x 3,7 cm.  

Skór 39. Leifar af karlmannsskóm, úr frekar þunnu 

sútuðu leðri. Sólinn hefur verið sniðinn sér og 

yfirleðrið, sem var úr fleiru en einu stykki, saumað 

á hann. Þessir skór fundust á fótum manns í gröf 

sem var merkt A. Gröfin var skammt frá 

suðurstúku Brynjólfskirkju og virðist þessi maður 

hafa verið grafinn kistulaus. Þrjár aðrar svipaðar 

grafir voru þarna nálægt og sennilegt er að þarna 

hafi verið grafin fórnarlömb Stóru-Bólu sem gekk hér 

á landi 1707. Skórnir báru þess merki að hafa verið búnir til af skósmið og virðast hafa 

verið innfluttir en erfitt er að fullyrða um slíkt. Sérfræðingur í gamalli skógerð gæti þó 

mögulega komið auga á einkenni og handbragð sem segðu meira til um aldur þeirra 

(Kristján Eldjárn, Håkon Christie og Jón 

Steffensen, 1988, bls. 62). Skórnir eru mjög illa 

farnir og í mörgum bútum.  

Skór 40. Leifar af karlmannsskóm sem fundust á 

fótum eins af fjórum mönnum sem höfðu verið 

grafnir kistulausir í grunnum gröfum skammt frá 

suðurstúku Brynjólfskirkju. Gröfin var merkt C. 

Annars má segja það sama um þessa skó og þá 

sem rætt var um hér að ofan (skór 39) (Kristján 

Mynd 21. Skór nr. 39, Skálholt. 

Mynd 22. Skór nr. 40, Skálholt. 

Eldjárn, Håkon Christie og Jón Steffensen, 1988, bls. 62). Skórnir eru í mjög mörgum 

bútum og illa farnir. 

Skór 41. Skósóli úr frekar þunnu leðri. 

Það vantar dálítið á framan á tánni en 

þó ekki svo mikið að lögunin sést vel. 

Á jöðrum eru skýr saumför þar sem 

yfirleðrið hefur verið saumað á. 

Nálargötin eru aflöng. 15 cm löng 

leðurræma fylgir einnig með en hún 

hefur líklega verið miðseymi en slíkt 

var notað til þess að leggja á milli sóla 

og yfirleðurs á skóm. Þá fannst einnig 

hæll sem hefur líklega verið settur inn 

í skóinn þegar hann var búinn til eða síðar meir til þess að styrkja hann þegar fór að bera 

á sliti. Skósólinn fannst undir síðustu kirkjunni, en ætla má að hann sé frá miðöldum. 

Sólinn var 19 cm á lengd þegar hann fannst en hefur líklega verið 24 cm upphaflega. Þá 

var hann 8,2 cm undir táberginu en um 4,7 cm í kringum hælinn (Kristján Eldjárn, 

Håkon Christie og Jón Steffensen, 1988, bls. 104). 

 

Bessastaðir, á Álftanesi 

 Guðmundur Ólafsson rannsakaði 

Rannsóknin á Bessastöðum var framkvæmd á árunum 1987-1996 í tengslum við 

endurbætur á forsetasetrinu. Grafið var í bæjarhólinn á staðnum og þar fundust minjar 

allt aftur til landnámsaldar. Grafið var niður á nokkrar miðaldabyggingar og báru þær 

þess vitni að þétt búseta hafi verið á svæðinu á þeim tíma (Guðmundur Ólafsson, 2010, 

bls.153).  

Skór 42. Leðurskór sem fannst undir útitröppum og er talinn vera frá því um 1600-1800 

(nr. 1987:384:916 – Sarpur – munaskrá Þjóðminjasafns Íslands). Hluti af sóla og 

yfirleðri, einnig smá ræma af miðseymi. Hælstykkið vantar alveg. Mjög mjó táin bendir 

til mið- og síð- miðalda. Örlítill vaðmálsbútur fylgir með. Saumför eru sæmilega skýr 

en botninn mjög slitinn. Lengd sóla 12,6 cm og breidd 6,1 cm.  

Mynd 23. Skór nr. 41, Skálholt. 

Skór 43. Sóli úr leðri. Fannst neðst í dökka 

miðaldalaginu ásamt beinum og fleiru. Lengd 9 

cm, breidd 7,5 cm og þykkt 0,1 cm. Talinn vera 

frá 1200-1400 (nr. 1988:213:236 – Sarpur – 

munaskrá Þjóðminjasafns Íslands). Búturinn er 

mjög illa farinn og líklega vantar mikið á hann.  

Skór 44. Hluti af skósóla úr leðri en svo virðist 

sem að skorið hafi verið af hælnum. Mjög þunnur 

og illa farinn en þó sjáanleg saumför. Tveir mjög litlir bútar fylgja með. Fundust í sniði 

2 og því talinn vera frá 1400-1600. Lengd 16 cm, breidd 9 cm og þykkt 0,2 cm (nr. 

1988:213:238 – Sarpur – munaskrá Þjóðminjasafns Íslands).  

Skór 45. Fremri hluti af svörtum 

leðurskósóla, þrjú stykki, mjög slitinn með 

nokkrum litlum götum. Fannst í sorplagi, 

líklega frá 1600-1700. Stærðin er 9 x 5,5 

cm (nr. 1988:213:2 – Sarpur – munaskrá 

Þjóðminjasafns Íslands).  

Skór 46. Leðurbútur, líklega leifar af skó. 

Gulleitur að sjá. Sennilega yfirleður og eru 

sjáanleg saumför, einnig mótar fyrir 

festingum. Fannst í skurði sem er. talinn vera frá 1600-1700. Búturinn er 11 x 8,5 x 0,4 

cm (nr. 1988:213:240 – Sarpur – munaskrá Þjóðminjasafns Íslands).  

Skór 47. Hluti af skinnskó úr leðri, 

mögulega stígvél. Fannst í skurði við snið 2. 

Talinn vera frá 1500-1600. Greinileg 

saumför sjást. Töluvert slitið og rifið. 

Leðrið er 18 x 17 x 0,5 cm (nr. 

1988:213:239 – Sarpur – munaskrá 

Þjóðminjasafns Íslands).  

 

Mynd 24. Skór nr. 42, Bessastaðir. 

Mynd 25. Skór nr. 45, Bessastaðir. 

Mynd 26. Skór nr. 47, Bessastaðir. 

Viðey, Kollafirði  

 Margrét Hallgrímsdóttir rannsakaði 

Uppgröftur á bæjarstæðinu að baki Viðeyjarstofu hófst árið 1986 og stóð til ársins 1995. 

Minjar frá landnámi til 20. aldar fundust. Rústarsvæðið spannaði búsetu 1000 ár aftur í 

tímann eða allt aftur til 10. aldar. Grafnar voru upp ýmsar minjar á svæðinu, meðal 

annars skáli frá 10. öld en megináhersla rannsóknarinnar var þó á klausturtímann 

(Steinunn Kristjánsdóttir, 1995, bls. 5).  

 

Skór 48. Sauðskinnsskór sem fannst í 

mannvirki 2 sem er frá 18. öld (Margrét 

Hallgrímsdóttir, 1988, bls. 22). Skórinn er 

mjög slitinn en stóran part vantar á sólann. 

Hælsaumur og tásaumur eru þó mjög 

greinilegir. Snúran í varpinu er enn til staðar 

þar sem skórinn var reimaður saman að 

fætinum. Líklega litaður svartur og er skórinn 

17,5 cm x 9,9 cm.  

Skór 49. Skósóli sem fannst í mannvirki 12. Líklegt er að hann sé frá því á milli 1700 

og 1800 miðað við fundarstað og útlit (Margrét Hallgrímsdóttir, 1988, bls. 31). Sólinn 

er támjór og mjór undir il, alveg heill. Svolítið slitinn af notkun og saumför skýr. Sólinn 

mældist 25 cm x 8,5 cm.  

Skór 50. Leðurskór sem fannst í mannvirki frá 

18. eða 19. öld (Margrét Hallgrímsdóttir, 1988, 

bls. 31). Hluti af sóla, yfirleðri og miðseymi. 

Sólinn er mjög illa farinn og vantar mikið á 

hann, vantar alveg hælinn og stóran hluta af 

táberginu einnig. Skýr saumför eru á sólanum en 

hann er 19,8 x 7,2 cm og yfirleðrið 21 x 8 cm á 

stærð.  

Mynd 27. Skór nr. 48, Viðey. 

Mynd 28. Skór nr. 49, Viðey. 

Skór 51. Sauðskinnsskór sem fannst í 

mannvirki 2 sem er líklega frá 18. eða 19. 

öld (Margrét Hallgrímsdóttir, 1988, bls. 

22). Hluti af snúru í varpinu er enn til 

staðar og saumför, sem og hælsaumur sést 

vel. Vantar framan á tá og stóran hluta 

undir táberginu. Auk þess er gat á 

hælnum. Virðist vera litaður svartur. 

Skórinn er 20 cm x 11,1 cm. 

Skór 52. Fannst í mannvirki 12 sem er líklega frá 18. eða 19. öld (Margrét 

Hallgrímsdóttir, 1988, bls. 31). Hluti af sóla og yfirleðri sem og töluvert af miðseymi. 

Skórinn er í mörgum bútum og eru sjáanleg saumför á sólanum en vantar alveg tána og 

tábergið. Skýr saumför eru einnig á yfirleðri. V-laga varp og gat fyrir þveng sjáanlegt en 

skórinn er mjög illa farinn. Yfirleðrið mælist 24,5 x 13 cm en Sólinn 13,2 x 4,9 cm.   

Skór 53. Sauðskinnsskór sem fannst í mannvirki 2 

sem er líklega frá 18. öld (Margrét Hallgrímsdóttir, 

1988, bls.22). Snúran sem notuð hefur verið í 

varpið er að mestu til staðar og bæði hæl- og 

tásaumur eru sjáanlegir. Botninn á skónum er mjög 

slitinn, tábergið og undir hælnum er alveg farið. 

Líklegt er að skórinn hafi verið litaður svartur eins 

og tíðkaðist oft á þessum tíma. Skórinn er 20,3 x 11,6 

cm.  

Skór 54. Sauðskinnsbútur sem fannst í mannvirki 2. Er líklega frá 18. öld miðað við 

aðra gripi sem fundist hafa í mannvirkinu (Margrét Hallgrímsdóttir, 1988, bls. 22). 

Erfitt að sjá hvaða hluti skósins þetta er en líklega er þetta hluti úr skósóla. Saumför eru 

frekar óskýr og vart sjáanleg. Virðist hafa verið litað svart. 

Skór 55. Leðursóli sem fannst í mannvirki 38 og lagi frá síðmiðöldum (Margrét 

Hallgrímsdóttir, 1993, bls. 50). Sólinn er nokkurn veginn hálfur og þó nokkuð slitinn. 

Saumför eru illsjáanleg, aðeins örlar lítillega á þeim. Sólinn er 12 x 7,4 cm. 

Mynd 29. Skór nr. 51, Viðey. 

Mynd 30. Skór nr. 53, Viðey. 

Skór 56. Leðursóli sem fannst í gólflagi í 

mannvirki 36 i. Í gólflaginu fundust hlutir 

allt frá miðöldum til 18. aldar en 

leðursólinn er hins vegar talinn vera frá 

miðöldum (Margrét Hallgrímsdóttir, 

1993, bls. 29). Útlit hans kemur alveg 

heim og saman við þessa 

aldursgreiningu. Miðseymi fylgir einnig 

með og eru skýr saumför bæði á því og 

sóla. Sólinn er rifinn í tvennt en báðir 

hlutar eru þó til staðar, hann er támjór og mjór undir il og nokkuð slitinn. Sólinn mælist 

24,4 x 7,1 cm. 

Skór 57. Leðursóli sem fannst í lagi frá 

síðmiðöldum í mannvirki 38 (Margrét 

Hallgrímsdóttir, 1993, bls. 50). Sólinn er 

mjög slitinn og illa farinn og fylgja honum 

nokkrir bútar með sem erfitt er að sjá hvað 

er. Hann er frekar támjór og mjór undir il 

en saumför eru sjáanleg á jöðrum. Sólinn 

mælist 24,2 x 7,9 cm. 

Skór 58. Hælbútur úr leðri sem fannst í gólflagi mannvirkis 34. Aðrir gripir sem 

fundust þar benda eindregið til síðmiðalda (Margrét Hallgrímsdóttir, 1989, bls. 18). 

Með hælnum fylgdi einnig leðurbútur sem erfitt er að sjá hvað er, mögulega afskurður. 

Hælbúturinn er nokkuð mikið slitinn og illa farinn og á honum eru illgreinanleg 

saumför. Hann mældist 8,1 x 5 cm. 

Skór 59. Leðurskór sem fannst í gólflagi mannvirkis 34. Aðrir gripir sem fundust þar 

benda eindregið til síðmiðalda (Margrét Hallgrímsdóttir, 1989, bls. 18). Varðveitt er 

hálfur sóli, tápartur og hluti af yfirleðri, miðseymi og smá bútur sem erfitt er að segja 

hvað er. Skórinn er támjór og eru mjög skýr saumför á bæði yfirleðri og sóla. Sólinn er 

nokkuð eyddur að neðan og mældist 15,7 x 7,1 cm.  

Mynd 31. Skór nr. 56, Viðey. 

Mynd 32. Skór nr. 57, Viðey. 



23 
 

Skór 60. Sóli sem fannst í gólflagi í 

mannvirki 36, líklega frá miðöldum 

(Margrét Hallgrímsdóttir, 1993, bls. 26-

27). Sólinn er frekar einkennilega lagaður 

með stífðri tá, mjög kassalaga og breikkar 

eftir því sem framar dregur. Hann er 

töluvert mikið eyddur. Óljós saumför eru á 

sólanum sem mældist 17,8 x 7,2 cm. 

Skór 61. Tætlur af skó sem fundust í 

gólflagi í mannvirki 34, sennilega frá síðmiðöldum (Margrét Hallgrímsdóttir, 1989, bls. 

18). Líklegt er að þetta séu tætlur af sauðskinnskó eða þunnum leðurskó sem gerður 

hefur verið úr einu leðurstykki en skórinn er mjög illa farinn. Saumför eru sjáanleg en 

þó ekki mjög skýr. Stærsti bútur 12 x 5 cm, sá næsti 10,2 x 6,5 cm, næst minnsti 9,4 x 

3,4 cm og minnsti 7 x 5,5 cm. 

Skór 62. Leðursóli sem fannst í gólflagi 

í mannvirki 36, sennilega frá 

síðmiðöldum (Margrét Hallgrímsdóttir, 

1989, bls. 39). Sólinn er frekar 

undarlega lagaður. Hann breikkar eftir 

því sem framan dregur og er með mjög 

breiða tá, þó aðeins rúnnaða. Saumför 

eru sjáanleg á jöðrum sólans og mældist 

hann 22 x 9,5 cm. 

Skór 63. Sóli sem fannst í gólfskán í mannvirki 36, sennilega frá miðöldum (Margrét 

Hallgrímsdóttir, 1993, bls. 29). Sólinn er mjög illa farinn og vantar alveg táhlutann á 

hann. Hann mældist 14 x 6 cm. 

Mynd 33. Skór nr. 60, Viðey. 

Mynd 34. Skór nr. 62, Viðey. 

Skór 64. Sóli sem fannst í mannvirki 38. Í 

sama lagi fundust þó nokkuð margir gripir 

frá síðmiðöldum og má því leiða líkur að 

því að sólinn sé frá þeim tíma (Margrét 

Hallgrímsdóttir, 1993, bls. 50). Sólinn er 

alveg heill, nema aðeins rifið úr honum á 

vinstri hlið og gat undir tábergi. Líklegt er 

að þetta sé barnaskór af stálpuðu barni eða 

lítill kvenmannsskór af stærðinni að dæma. Hann er töluvert támjór og mjór undir il, 

saumför eru einnig frekar augljós og er hann nokkuð slitinn. Sólinn mældist 18,5 x 6 

cm.  

Skór 65. Sóli sem fannst í mannvirki 36. 

Jarðlagið sem hann fannst í bendir til 

síðmiðalda   (Margrét Hallgrímsdóttir, 1989, 

bls. 37). Sólinn er í tveimur hlutum, nokkuð 

támjór og vantar aðeins aftan á hælinn. Hann 

er töluvert eyddur en engu að síður eru 

saumför skýr. Sólinn mældist 26,5 x 8,1 cm. 

Skór 66. Skór sem fannst í mannvirki 38. Gerð 

hans og útlit bendir til þess að hann sé frá síðmiðöldum. Sóli, yfirleður, nokkrir bútar og 

miðseymi fundust. Það vantar alveg hælinn og aðeins fremri hluti yfirleðursins hefur 

varðveist. Skórinn sýnir mjóa tá og hann er mjór undir ilinni og eru skýr saumför á bæði 

sóla og yfirleðri. Sólinn mælist 21,5 x 

8,5 cm og yfirleðrið 16,5 x 14,7 cm. 

Skór 67. Hælpartur sem fannst í 

mannvirki 40 (Margrét Hallgrímsdóttir, 

1993, bls. 52). Erfitt að segja til um 

aldur en miðað við útlit er líklegt að 

hann sé frá því á milli 1700-1800. 

Parturinn er þykkur, þriggja laga leður 

með götum. Hællinn hefur líklega verið 

negldur við hælpartinn á sólanum til þess 

Mynd 35. Skór nr. 64, Viðey. 

Mynd 36. Skór nr. 65, Viðey. 

Mynd 37. Skór nr. 66, Viðey. 

að styrkja hann og jafnvel hækka. Hællinn mældist 6,8 x 6 cm og þykkt 1,5 cm. 

Skór 68. Sóli sem fannst í gólfskán mannvirkis 38, líklega frá miðöldum (Margrét 

Hallgrímsdóttir, 1993, bls. 39). Sólinn er tæplega hálfur, hæll og smá partur af il. 

Greinileg saumför eru á sólanum en hann er þó nokkuð eyddur. Stærð hans er 11 x 5,5 

cm.  

Skór 69. Sóli sem er alveg heill fannst í mannvirki 39. Yfirleður skósins var þó 

skemmt. Af lögun að dæma er líklegt að skórinn hafi verið smíðaður í kringum 

aldamótin 1400. Mannvirkið sem skórinn fannst í hefur einnig verið aldursgreint til 

miðalda. Skósólinn er 24 cm langur en ætla má að hann hafi verið töluvert stærri á 

notkunartíma en leður minnkar töluvert eftir að það er tekið úr jörðu og forvarið 

(Steinunn Kristjánsdóttir, 1995, bls. 30-31).  

 

Alþingisreitur, Reykjavík     

 Rannsakað af Völu Björgu Garðarsdóttur 

Rannsóknin á Alþingisreit stóð frá júlí 2008 til mánaðamóta október/nóvember 2009. 

Þar voru grafnar upp minjar sem náðu allt aftur til 9.-10. aldar. Voru þetta margs konar 

svæði, meðal annars ýmsar byggingar og 

öskuhaugar (Vala Garðarsdóttir, 2010, bls.9). 

Skór 70. Leðursóli sem fannst í mannvistarlagi 

frá 1500-1800 (Vala Garðarsdóttir, 2010, bls. 

253). Sólinn er heill en mjög slitinn með 

augljósum saumförum á jöðrum og örlítið 

támjór. Sólinn mældist 21,3 cm á lengd og 8 cm 

á breidd. 

Skór 71. Skósóli sem fannst í mannvistarlagi í fasa 

2 frá 1500-1800 (Vala Garðarsdóttir, 2010, bls. 

272). Tveir hlutar fundust, sóli og bútur af 

miðseymi. Sólinn er alveg heill, aðeins támjór og 

mjókkar mikið undir il. Skýr saumför sjást á 

Mynd 38. Skór nr. 70, Alþingisreitur. 

Mynd 39. Mynd nr. 71, Alþingisreitur. 

jöðrum sólans og á miðseyminu. Mælist 27 x 8 

cm. 

Skór 72. Skór fannst í móöskulagi sem er talið 

vera frá 1500-1800 (Vala Garðarsdóttir, 2010, 

bls. 270). Þrír bútar; sóli, líklega yfirleður og 

miðseymi. Skórinn er mjög þunnur og illa 

farinn en skýr saumför eru á jöðrum. Á skónum 

virðist hafa verið rúnnuð tá en hann er eilítið 

groddalegur. Mælist 24,4 x 7,9 cm. 

Skór 73. Skór fannst í móöskulagi sem talið 

er vera frá 1500-1800 (Vala Garðarsdóttir, 

2010, bls. 270). Heill efri hluti (yfirleður) en 

vantar sólann. Leðurfestingar eru enn til 

staðar í varpi og eru saumför neðan á 

yfirleðrinu mjög skýr. Skórinn hefur verið 

settur saman á hliðinni en hann mælist 27,5 x 

14 cm. 

Skór 74. Sóli sem fannst í 

mannvistarlagi í fasa 3 en það er talið 

vera frá tímabilinu 1226-1500 (Vala 

Garðarsdóttir, 2010, bls. 323). Sólinn er 

nánast heill, vantar þó aðeins framan á 

tána. Mjög kringlulaga lögun á táhluta 

sólans en hann er einkar mjór undir 

ilinni. Saumför eru skýr á jöðrum. Líklegt að 

þetta hafi verið kvenmannsskór miðað við 

stærð og útlit. Sólinn mældist 20 x 7,5 cm. 

Skór 75. Sóli sem fannst í móöskulagi í fasa 2 

en lagið er aldursgreint til tímabilsins 1500-

1800 (Vala Garðarsdóttir, 2010, bls. 271). 

Mynd 40. Mynd nr. 72, Alþingisreitur. 

Mynd 41. Skór nr. 73, Alþingisreitur. 

Mynd 42. Skór nr. 74, Alþingisreitur. 

Mynd 43. Skór nr. 75, Alþingisreitur. 

Sólinn er frekar heillegur með skýrum saumförum og rúnnaðri tá. Mælingar voru 20 x 

8,5 cm.  

Skór 76. Sóli sem fannst í móöskulagi í fasa 

tvö, sem hefur verið tímasett til 1500-1800 

(Vala Garðarsdóttir, 2010, bls. 270). Hann 

var nokkuð heill, nema að gat er undir 

tábergi og aðeins vantar framan á tá. Sólinn 

er mjög slitinn en augljós saumför sjást á 

jöðrunum. Með sólanum fylgdi smá bútur af 

miðseymi. Mælingar voru 25,7 x 8 cm.  

Skór 77. Sóli sem fannst í 

mannvistarlagi í fasa 2 en þetta lag 

hefur verið tímasett til 1500-1800  

(Vala Garðarsdóttir, 2010, bls. 272). 

Þrjú stykki fundust saman; sóli, 

mögulega miðseymi og bútur af 

yfirleðri. Sólinn er töluvert slitinn en 

saumför sjást þó vel. Hann er frekar 

támjór og er alveg brotið upp á skóinn, nánast til helminga, sem ekki hefur verið lagað í 

forvörslu. Hefur líklega verið 26 x 8 cm. 

Skór 78. Hæll sem fannst í mannvistarlagi í fasa 2 og lagið er tímasett til 1500-1800 

(Vala Garðarsdóttir, 2010, bls. 256). Skóhæll úr tvöföldu leðri og sjást trénaglar sem 

hafa verið notaðir til þess að negla hælinn við skóinn. Hællinn er með mörgum götum 

og hefur líklega verið negldur undir hælpart skósins til þess að fá hækkun og styrkingu á 

hann. Hællinn mældist 8 x 5,7 cm. 

Skór 79. Skór sem fannst í mannvistarlagi í fasa 2 en lagið hefur verið tímasett til 1500-

1800 (Vala Garðarsdóttir, 2010, bls. 253). Skórinn er hluti af yfirleðri, táhluti (fremri 

partur) og mældist 19 x 10,5 cm. 

Skór 80. Sóli sem fannst í ruslalagi í fasa 3 en þetta lag hefur verið tímasett til 1226-

1500 (Vala Garðarsdóttir, 2010, bls. 294). Aðeins fremri hluti sólans fannst. Hann er 

Mynd 44. Skór nr. 76, Alþingisreitur. 

Mynd 45. Skór nr. 77, Alþingisreitur. 

támjór og fíngerður, mjög vel varðveittur og 

frekar þykkur. Skýr saumför sjást á jöðrum. 

Sólinn mældist 13,5 x 7,4 cm.  

Skór 81. Skór sem fannst í móöskulagi í fasa 2 

en lagið hefur verið aldursgreint til 1500-1800 

(Vala Garðarsdóttir, 2010, bls. 275). Skórinn er 

með rúnnaða tá, V-laga varp og ólar, yfirleður 

og miðseymi en það vantar alveg hælpartinn á 

hann. Átta leðurbútar fylgdu aukalega og miðseymi sem mögulega getur verið restin af 

skónum. Einnig hugsanlegt að þetta 

tilheyri öðrum skó. Skórinn er töluvert 

mikið slitinn með rúnnaðri tá og eru 

saumför vel greinileg bæði á yfirleðri og 

sóla. Sólinn er 17 x 8,5 cm og yfirleðrið 

20 x 11,8. 

Skór 82. Skór sem fannst í 

mannvistarlagi í fasa 2 en lagið hefur 

verið tímasett til 1226-1500 (Vala 

Garðarsdóttir, 2010, bls. 294). 

Varðveittur er sólinn og leðurbútur sem erfitt er að sjá hvað er, hugsanlega er það 

yfirleður. Sólinn er í tveimur hlutum og vantar stórt stykki undir táberg. Hann er 

fíngerður og támjór og mjókkar töluvert undir il. Sólinn er mjög þunnur en á honum eru 

þó skýr saumför. Mæling á sóla er 22,2 x 7 cm. 

Skór 83. Skósóli sem fannst í mannvistarlagi í 

fasa 3 en lagið hefur verið tímasett til 1226-

1500 (Vala Garðarsdóttir, 2010, bls. 298). 

Sólinn er ekki heill, heldur vantar hælpartinn á 

hann. Hann er mjög támjór og mjókkar líka 

mikið undir il. Allur mjög fíngerður. Mjög vel 

farinn og saumför eru skýr. Sólinn mældist 

17,3 x 8 cm. 

Mynd 46. Skór nr. 80, Alþingisreitur. 

Mynd 47. Skór nr. 81, Alþingisreitur. 

Mynd 48. Skór nr. 83, Alþingisreitur. 



29 
 

Skór 84. Sóli sem fannst í ruslalagi í fasa 2 

en lagið hefur verið aldursgreint til 1500-

1800 (Vala Garðarsdóttir, 2010, bls. 246). 

Sólinn er af barnaskó og er mjög vel 

varðveittur. Skýr saumför eru á jöðrum og 

hann nokkuð þykkur. Örlítið oddmjó tá er á 

skónum og er hann töluvert grennri undir il 

og hæl. Sólinn mældist 11,5 x 4,3 cm. 

Skór 85. Skór sem fannst í 

mannvistarlagi í fasa 3 en lagið hefur 

verið aldursgreint til 1226-1500 (Vala 

Garðarsdóttir, 2010, bls. 295). Yfirleður 

og sóli eru með mjög skýrum 

saumförum, meðal annars sjást vel göt 

fyrir reimar. Yfirleðrið hefur verið sett 

saman á hlið. Sólinn er támjór og mjór 

undir il og virkar frekar nær 1800 í 

tímarammanum eftir útliti að dæma. 

Nokkuð af miðseymi fylgir með skónum. Sólinn er 25 x 7,5 cm og yfirleðrið er 27 x 13 

cm.  

Skór 86. Skór sem fannst í 

mannvistarlagi í fasa 3 en lagið er 

tímasett til 1226-1500 (Vala 

Garðarsdóttir, 2010, bls. 301). 

Yfirleður og sóli fundust en skórinn 

hefur verið samsettur á hlið. Skýr 

saumför eru á bæði yfirleðri og sóla og 

eru miðseymishlutar með. Skórinn er 

töluvert slitinn og er í fimm hlutum. 

Sólinn mælist 23,5 x 7,5 cm og yfirleðrið 28,4 x 13,5 cm.  

Mynd 49. Skór nr. 84, Alþingisreitur. 

Mynd 50. Skór nr. 85, Alþingisreitur. 

Mynd 51. Skór nr. 86, Alþingisreitur. 



30 
 

Skór 87. Sóli sem fannst í ruslalagi í fasa 3 en 

lagið hefur verið aldursgreint til 1226-1500 (Vala 

Garðarsdóttir, 2010, bls. 291). Sólinn er ekki heill 

en á hann vantar hælpartinn og hluta undir il. Hann 

er mjög támjór og mjókkar vel undir il. Með 

sólanum voru fjórir litlir leðurbútar, líklega 

afskurðir. Sólinn er mjög götóttur og slitinn en á 

honum sjást samt vel saumför. Hann mælist 17,3 x 7,9 cm. 

Skór 88. Skór fannst í ruslalagi í fasa 2 en 

lagið er aldursgreint til 1500-1800 (Vala 

Garðarsdóttir, 2010, bls. 239). Þetta er 

líklega barnaskór og er hluti af yfirleðri og 

sóli varðveittur. Sólinn er mjög slitinn og illa 

farinn og lítur út fyrir að búið sé að skera úr 

honum. Yfirleðrið er bara úr fremri hluta 

skósins og á því sjást göt fyrir þvengi í V-

laga varpi. Saumför eru vel sjáanleg bæði á 

sóla og yfirleðri. Sólinn mældist 19,5 x 6.7 cm 

og yfirleðrið 14 x 10,5 cm. 

Skór 89. Sóli sem fannst í mannvistarlagi í fasa 

3 en lagið hefur verið aldursgreint til 1226-1500 

(Vala Garðarsdóttir, 2010, bls. 309). Sólinn er 

alveg heill, mjög támjór og mjór undir il. Skýr 

saumför eru á jöðrum og er skórinn allur mjög 

vel varðveittur. Mælingar 23,5 x 7,8 cm. 

Skór 90. Sóli sem fannst í mannvistarlagi í fasa 3 en 

lagið hefur verið aldursgreint til 1226-1500 (Vala 

Garðarsdóttir, 2010, bls. 288). Sólinn er alveg heill 

og vel varðveittur. Hann er támjór og mjór undir il 

og eru saumför mjög skýr. Mælingar á sólanum eru 

21,4 x 6,9 cm. 

Mynd 52. Skór nr. 87, Alþingisreitur. 

Mynd 53. Skór nr. 88, Alþingisreitur. 

Mynd 54. Skór nr. 89, Alþingisreitur. 

Mynd 55. Skór nr. 90, Alþingisreitur. 

Skór 91. Sóli sem fannst í mannvistarlagi í fasa 3 en lagið hefur verið tímasett til 1226-

1500 (Vala Garðarsdóttir, 2010, bls. 297). Á sólann vantar alveg táhlutann og er því 

erfitt að átta sig á lögum hans en hann er mjög mjór undir il og með skýrum saumförum 

á jöðrum. Mjög slitinn og illa farinn. Sólinn mældist 16 x 6,5 cm og er líklega 

kvenmannsskór, þar sem hann er frekar lítill og fíngerður.  

Skór 92. Sóli sem fannst í mannvistarlagi í fasa 

3 en lagið hefur verið aldursgreint til 

tímabilsins 1226-1500 (Vala Garðarsdóttir, 

2010, bls. 296). Sólinn er vel varðveittur en 

nokkuð slitinn af notkun. Támjór, mjór undir il 

og skýr saumför eru á jöðrum. Sólinn mældist 

22 x 8 cm. 

 Skór 93. Sóli sem fannst í mannvistarlagi í fasa 3 

en lagið hefur verið tímasett til 1226-1500 (Vala Garðarsdóttir, 2010, bls. 301). Aðeins 

fremri hluti sólans er varðveittur, þ.e. tápartur, en með honum fylgir nokkurt magn af 

miðseymi. Að öðru leyti er skórinn mjög breiður og stór með skýrum saumförum á 

jöðrum. Hann er mjög slitinn og er eins og að aftari hluti sólans hafi verið skorinn af. 

Mælingar voru 15,5 x 9,8 cm. 

Skór 94. Sóli sem fannst í mannvistarlagi í fasa 3 en lagið hefur verið aldursgreint til 

1226-1500 (Vala Garðarsdóttir, 2010, bls. 308). Sólinn er töluvert slitinn og það vantar 

fremst á tærnar, eins og skorið hafi verið framan af honum. Saumför eru vel sjáanleg á 

jöðrum. Sólinn mældist 21,9 x 8 cm. 

Skór 95. Skór fannst í ruslalagi í fasa 2 

en lagið hefur verið aldursgreint til 1500-

1800 (Vala Garðarsdóttir, 2010, bls. 

244). Sóli og hluti af yfirleðri fannst, 

ásamt miðseymi. Skórinn er allur mjög 

slitinn og illa farinn og leðrið þunnt. 

Saumför eru greinanleg á sóla og 

yfirleðri. Sólinn mældist 20,8 x 7,5 cm. 

Skór 96. Sóli sem fannst í ruslalagi í fasa 

Mynd 56. Skór nr. 92, Alþingisreitur. 

Mynd 57. Skór nr. 95, Alþingisreitur. 

2 en lagið hefur verið aldursgreint til 1500-1800 (Vala Garðarsdóttir, 2010, bls. 244). 

Sólinn er mjög slitinn og illa farinn, varðveittur í fjórum hlutum og miðseymi. Skýr 

saumför er á sólanum og mældist hann 18,4 x 6,5 cm. 

Skór 97. Leðursóli sem fannst í fasa 3 sem er líklega frá tímabilinu 1226-1500 (Vala 

Garðarsdóttir, 2010, bls. 246). Sólinn er í þremur bútum, táhluti og tveir aðrir hlutar. 

Örlítið oddmjó tá hefur verið á skónum. Saumför eru skýr á þeim öllum. Mælingar á 

bútunum eru 10 x 5,5 cm, 7 x 7,3 cm og 6,2 x 3 cm.  

Skór 98. Sóli sem fannst í mannvistarlagi í 

fasa 3 en lagið hefur verið tímasett til 1226-

1500 (Vala Garðarsdóttir, 2010, bls. 297). 

Sólinn er alveg heill og vel varðveittur, 

támjór og mjór undir il. Miðseymisræma 

fylgir einnig með og eru saumför skýr á 

jöðrum. Hann mælist 22,3 x 7 cm. 

Skór 

99. Sóli 

sem fannst í mannvistarlagi í fasa 3 en lagið 

hefur verið aldursgreint til 1226-1500 (Vala 

Garðarsdóttir, 2010, bls. 297). Sólinn er heill en 

frekar slitinn að neðan, auk þess sem smá rifa er 

sjáanleg undir tábergi. Nokkuð támjór og 

mjókkar vel undir il. Saumför eru mjög skýr og 

mælist hann 22 x 8,5 cm. 

Skór 100. Skór sem fannst í fasa 2 en hann 

hefur verið aldursgreindur til tímabilsins 

1500-1800 (Vala Garðarsdóttir, 2010, bls. 

246). Skósóli og líklega yfirleður fundust, 

svo og tveir aðrir bútar með mörgum götum 

sem erfitt er að segja hvað er. Sólinn er 

mjög slitinn og illa farinn og mældist hann 

20,7 x 7,3 cm. 

Mynd 58. Skór nr. 98, Alþingisreitur. 

Mynd 59. Skór nr. 99, Alþingisreitur. 

Mynd 60. Skór nr. 100, Alþingisreitur. 

Skór 101. Skór sem fannst í mannvistarlagi í fasa 3 en lagið er frá tímabilinu 1226-1500 

(Vala Garðarsdóttir, 2010, bls. 314). Sólinn er illa farinn og slitinn en með honum 

fundust miðseymi og mögulega tætlur af yfirleðri. Hællinn á sólanum er alveg slitinn 

frá. Greinileg saumför sjást þó. Stærri hluti sólans mældist 16 x 6 cm og hælbúturinn 

4,4 x 4 cm. 

Skór 102. Yfirleður sem fannst í fasa 2 en 

hann hefur verið aldursgreindur til 

tímabilsins 1500-1800 (Vala Garðarsdóttir, 

2010, bls. 253). Fremri hluti (tápartur) af 

yfirleðri er vel varðveittur með skýrum 

saumförum og götum fyrir þvengi, eitt 

hvoru megin, efst við V-laga varpið. 

Mældist 17,5 x 12,1 cm. 

Skór 103. Skór fannst í ruslalagi í fasa 2 en 

lagið hefur verið aldursgreint til tímabilsins 1500-1800 (Vala Garðarsdóttir, 2010, bls. 

244). Aðeins fannst hluti af sólanum, hælpartur sem er frekar illa farinn aftast en þar er 

gat. Skýr saumför eru á jöðrum og mældist hann 13,1 x 6,6 cm. 

Skór 104. Skór sem fannst í mannvistarlagi í fasa 2 en lagið er tímasett til 1500-1800 

(Vala Garðarsdóttir, 2010, bls. 245). Fremri hluti af skósólanum fannst, táparturinn, og 

er hann mjög eyddur. Sólinn er örlítið támjór og mjókkar undir il. Skýr saumför eru á 

jöðrum sólans. Gat er fremst undir tánni. Mældist hann 12,4 x 7,7 cm. 

Skór 105. Sóli sem fannst í mannvistarlagi í fasa 

2 en það hefur verið tímasett á milli 1500-1800 

(Vala Garðarsdóttir, 2010, bls. 252). Sólinn er 

líklega af barnaskó en á hann vantar tápart. 

Sólinn er töluvert þykkur og ekki mikið eyddur 

að neðan. Skýr saumför eru á jöðrum hans en 

hann mældist 9,6 x 3,7 cm. 

 

 

Mynd 61. Skór nr. 102, Alþingisreitur. 

Mynd 62. Skór nr. 105, Alþingisreitur. 

Aðalstræti, Reykjavík 

 H. M. Roberts rannsakaði 

Ráðist var í uppgröft í Aðalstræti 2001 vegna fyrirhugaðra byggingarframkvæmda á 

svæðinu. Vitað var um minjar á svæðinu frá 18. og 19. öld en í ljós kom að undir þeim 

voru mun eldri mannvirki. Víkingaaldarskáli fannst á lóðinni og er talið að enn eldri 

minjar geti leynst undir gólfum hans (Amanda Forster et al, 2001, bls. 1). 

 

Skór 106. Skóleifar frá 18.öld. Um er að ræða 

karlmannsskó sem er flatur en á hann vantar 

hælinn. Lögun skósins minnir helst á inniskó; 

táin og sólinn rúnnuð. Miðseymi er á skónum. 

Sólinn hefur verið í þremur lögum sem voru 

saumuð á yfirleðrið með aðskildu miðseymi 

(Amanda Forster et al, 2001, bls. 76). 

Gásir, Eyjafirði 

 H. M. Roberts rannsakaði 

Miðaldakaupstaðurinn Gásir er norðan við Akureyri en þar fór fram fornleifarannsókn 

frá 2001-2006 og var markmiðið að rannsaka kirkju og íbúðarsvæði (Lilja Björk 

Pálsdóttir og Howell Roberts, 2007, bls. 4). Útlit er fyrir að mesta virknin á staðnum 

hafi verið á 13. og 14. öld og að búseta hafi nánast lagst af strax um 1400 (Orri 

Vésteinsson et al, 2010, bls. 1).  

 

Skór 107. Sóli sem fannst við uppgröft í jarðlagi 001. 

Skórinn sjálfur hefur verið svonefndur  „turnshoe“ en þeir 

skór voru einkennandi fyrir miðaldir. Þess konar skór 

voru saumaðir á röngunni og svo snúið við (Quita Mould, 

2010, bls. 49). Sólinn er í einum hluta en aðeins vantar 

framan á tá og örlítið á hælinn en lögunin sést samt mjög 

vel. Saumför að einhverju leyti greinanleg, nokkuð mjó tá 

og mjókkar aðeins undir il. Sólinn er frekar slitinn og 

mældist 24,6 x 8 cm.  

Mynd 63. Skór nr. 106, Aðalstræti. 

Mynd 64. Mynd nr. 107, Gásir. 

Skór 108. Hálfur leðursóli, hæll og ilpartur, einnig 

hluti af yfirleðri, fannst í jarðlagi 1376. Sólinn er mjór 

undir il og líklegt er að hann hafi einnig verið támjór 

eins og tíðkaðist á miðöldum. Áberandi saumspor eru 

bæði á sóla og yfirleðri og göt á yfirleðrinu sem 

líklega voru fyrir þvengi. Mikið af smábútum fylgja 

sem mögulega eru af sama skó. Skórinn er af turnshoe-

gerð, þ.e. saumaður á röngunni og svo snúið. Sést það 

best á því að saumarnir eru innan í skónum. Um er að 

ræða lágreimaðan skó. Sjáanleg eru tvö göt, þar sem 

þvengur hefur verið dreginn í gegn og svo í kringum 

ökklann. Skórinn er sem sagt áberandi í miðaldastíl og hefur líklega verið innfluttur 

(Guðrún Alda Gísladóttir, Ramona Harrison og Orri Vésteinsson, 2005, bls. 29). Sólinn 

mældist 13,6 x 5 cm. 

Skór 109. Skór sem fannst í jarðlagi 1376. Hann var 

saumaður á röngunni og svo snúið við (turnshoe) og er með 

hælstykki. Líklega var hann háreimaður og augljóslega 

vinstrifótar skór. Skórinn er í miðaldastíl, líklega innfluttur 

(Guðrún Alda Gísladóttir, Ramona Harrison og Orri 

Vésteinsson, 2005, bls. 29). Skórinn var reimaður saman á 

hliðinni og er nokkuð heill, sólinn fylgir auk yfirleðurs og 

sauma. Sólinn er þó töluvert slitinn að neðan og er gat undir 

táberginu. Hann er támjór og mjókkar vel undir il. 

Yfirleðrið er í nokkrum hlutum. Sólinn mældist 24,4 x 7,6 

cm.  

 

Skriðuklaustur: 

 Steinunn J. Kristjánsdóttir rannsakaði 

Rannsóknin á Skriðuklaustri stóð yfir frá 2002 til 2011. Markmið rannsóknarinnar var 

að rannsaka byggingar klaustursins sem þar var starfandi á tímabilinu 1493-1554 

(Steinunn Kristjánsdóttir, 2012, bls. 4). 

Mynd 65. Skór nr. 108, Gásir. 

Mynd 66. Skór nr. 109, Gásir. 

Skór 110. Sóli og kantar af yfirleðri fundust í 

útieldhúsi klaustursins en þetta voru einu 

skóleifarnar sem fundust við uppgröft á staðnum 

(Steinunn Kristjánsdóttir, 2012, bls. 14). 

Skóleifarnar fundust þó í tvennu lagi, fyrst kom 

sólinn í ljós og síðan efri hlutinn (Steinunn 

Kristjánsdóttir, 2012, bls. 10). Aðeins fannst 

fremri hlutinn af sólanum, tápartur með skýrum 

saumförum á jöðrum og er hann þó nokkuð slitinn 

og táin rúnnuð. Hann mælist 9,8 x 8,8 cm. Af 

yfirleðri voru kantar varðveittar og ræmur af 

miðseymi. Kanturinn er koparnegldur með skýrum 

saumförum. Sá negldi mældist 15,2 x 8,1 cm, en 

ræmur og kantar15,6 x 6,9 cm og 12,5 x 1 cm. 

Margir smábútar fylgdu einnig, sem ekki voru 

mældir. Líklega er hér um að ræða samsettan skó, þar sem hæl og sóla er skeytt saman, 

því saumför sjást á öllum köntum. Ef þessir bútar hafa allir verið úr sama skó er líklegt 

að sólinn hafi verið innri sóli, þar sem engin naglaför eru á honum eins og á kantinum 

og miðseyminu.  

Mynd 68. Skór nr. 110, Skriðuklaustur. 

Mynd 67. Skór nr. 110, Skriðuklaustur. 



37 
 

Hvað lesa má úr skónum? 

Mynd 69. Íslandskort sem sýnir dreifingu fundarstaða. 

Augljóst er, eftir þessa yfirferð hér á undan, að nánast ekkert er búið að rannsaka 

jarðfundna skó hér á landi. Aðeins skór sem fundust við uppgröftinn á 

miðaldaverslunarstaðnum Gásum hafa verið skoðaðir að einhverju marki. Það liggur því 

fyrir á komandi árum að vinna betur út þessum afskipta gripaflokki þrátt fyrir að svo 

margir skór hafa fundist. Þeir 110 skór sem fjallað er um hér koma frá 10 stöðum á 

landinu (mynd 69). Hafa langflestir þeirra fundist í 

þeim uppgröftum sem hafa farið fram á suður- eða 

suðvesturhorni Íslands en færri í uppgröftum í öðrum 

hlutum landsins. Hvers vegna þeir finnast nánast allir á 

sama landsfjórðungunum er ekki ljóst. Lengd búsetu á 

viðkomandi stöðum hefur vissulega áhrif á fjöldann en 

skýring á mismunandi miklum fjölda skótaus er þó 

augljóslega flóknari en það. Þessu verður þó ekki hægt 

að svara að svo stöddu, þar sem töluvert fleiri 

rannsóknir þurfa að koma til og víðar um landið til þess 

að hægt sé að túlka þetta með einhverri vissu.  

Flestir skór fundust á Alþingisreitnum en fæstir 

Fundarstaður Skófjöldi 

Kúabót 1 

Stóra-Borg 33 

Bergþórshvoll 2 

Skálholt 5 

Bessastaðir 6 

Viðey 22 

Alþingisreitur 36 

Aðalstræti 1 

Gásir  3 

Skriðuklaustur 1 

á Skriðuklaustri, Aðalstræti og Kúabót. Á Alþingisreitnum fannst iðnaðarsvæði og leifar 

blandaðrar byggðar allt frá landnámi til okkar daga. Kúabót var miðaldabýli af stærri 

gerðinni og Skriðuklaustur umsvifamikil stjórnsýslustofnun. Þá fundust áberandi margir 

skór á Stóru-Borg sem var hefðbundið býli og lengi í byggð. Dreifing skónna var mjög 

misjöfn eins og sést hér á töflu. Flestir skórnir komu frá Alþingisreit en þar fundust 

mjög margir leðurskór sem líta út fyrir að vera innfluttir eða alla vega eftir erlendri 

fyrirmynd. Aldur skónna dreifist nokkuð jafnt frá miðöldum til 1800. Flestir eru 

miðaldaskórnir með áberandi oddmjórri tá sem var í tísku á Norðurlöndunum og 

Bretlandi á þeim tíma. Sést svo hvernig táin rúnnast eftir því sem skórnir verða nýrri.  

Svipað er hægt að segja um Stóru-Borg en þar fundust einnig margir miðalda 

skór og allt til 1800. Lögunin er einkennandi hin sama og á Alþinginsreit, oddmjó tá á 

miðöldum sem rúnnast eftir því sem fram líður. Hins vegar fundust á Stóru-Borg sex 

one piece shoes sem eru af mjög einfaldri gerð og allir frá því fyrir eða um 1500. Í 

Viðey, sem er með þriðja stærsta skósafnið, fundust áberandi flestir skór frá mið- og 

síðmiðöldum. Þeir voru með mjög skýru miðaldalagi, mjórri tá og mjókka undir il. 

Mjög vandaðir og líklega innfluttir skór eða gerðir eftir erlendri fyrirmynd. Einnig 

komu nokkrir 18. aldar skór í ljós en fjórir af þeim eru one piece shoes, sauðskinnskór 

með hæl og tásaum. Skórnir sem fundust á Bessastöðum, sem fjallað er um hér, eru 

frekar litlir og illa farnir og því fátt hægt að fullyrða um þá. Hins vegar fannst þar einn 

áberandi miðaldaskór sem er líklega erlend smíð. Frá Skálholti komu svo skór sem 

líklega voru gerðir erlendis af lærðum skósmiðum, allt leðurskór úr sútuðu leðri. Þeir 

eru flestir frá síðmiðöldum. 

Skórnir frá Gásum eru líklega þeir sem mest hafa verið rannsakaðir. Þetta eru 

vandaðir leðurskór, líklega innfluttir. Þeir eru allir með miðseymi til þess að styrkja 

skóna og eru með hefðbundnu miðaldaútliti, mjórri tá og mjókka undir il. Á 

Bergþórshvoli, Kúabót, Aðalstræti og Skriðuklaustri fundust mjög fáir skór og er lítið 

meira um þá að segja en fram kom í kaflanum Jarðfundnir skór á Íslandi hér að ofan, 

nema að líklega eru þetta allt innfluttir leðurskór eða í það minnsta gerðir hér á landi 

eftir erlendri fyrirmynd. 

Í uppgreftinum í Viðey voru varðveisluskilyrði lífrænna efna víða mjög góð. Í 

gólfskán, sem þar var grafin upp, fundust þó nokkrir skósólar úr leðri. Voru sólarnir oft 

á tíðum slitnir. Það bendir til þess að þeir hafi verið endurnýjaðir, en það er helsta 

ástæða þess að algengt er að aðeins sólarnir finnist í uppgröftum en ekki yfirleðrin. 

Töluvert af alls kyns leðurræmum og afskurði fundust á svæðinu, sem gæti verið 

vitnisburður um það að skór hafi jafnvel verið gerðir í eynni (Margrét Hallgrímsdóttir, 

1989, bls. 64). Á Gásum hefur verið talið líklegra að skórnir hafi verið innfluttir. Bendir 

margt til þess að skógerð í einhverju formi hafi verið stunduð á staðnum. Alla vega 

virðast viðgerðir á skóm hafa farið þar fram, sem sést á leðurbútum sem höfðu verið 

skornir til og leðurafgöngum sem fundust (Quita Mould, 2010, bls. 49-50). Það er því 

alveg mögulegt að Íslendingar hafir framleitt eitthvað af þessum fínu leðurskóm sjálfir. 

Má því til stuðnings vitna í Rit Björns Halldórssonar í Sauðlauksdal en þar segir:  

 „Lærðu það af útlendum þjóðum að sníða þér skósóla eftir ilveg 

fótarins, til sparnaðar við leðrið, en hafðu annað lakara skinn yfir ristina, 

loðið þegar þú vilt halda til hita, eins og þegar Gissur jarl brúkaði loðna 

kálfskinnsskóna í köldu vetrarveðri en snoðið annars“ (Björns 

Halldórssonar, 1983, bls. 95). 

Athuga verður að leður sem finnst í fornleifauppgröftum hefur orðið fyrir 

miklum breytingum frá því að það var fyrst verkað. Ef leðrið lendir í mikilli bleytu, þá 

þrútnar það og stækkar. Aftur á móti skreppur það saman á meðan það liggur í jörðu. 

Við uppgröft skreppur það enn þá meira saman og heldur því áfram út forvörsluferlið. 

Misjafnt er hversu mikið það minnkar og fer aðallega eftir því hvaðan skinnið kemur. 

Umfangsmiklar rannsóknir sýna að hægt sé að segja með nokkurri vissu að leðrið hafi 

minnkað um 10-15% þegar forvörslu er lokið (Quita Mould, Ian Carlisle og Esther 

Cameron, 2003, bls. 3336). Sé tekið mið af þessu er  greinilega að langstærsti hluti 

skónna, sem fjallað er um hér að ofan, eru karlmannsskór eða nálægt 70% (af þeim 

skóm sem hægt var að mæla fulla stærð á). Ekki var mikið um kvenmannsskó og þeir 

sem fundust virtust helst vera gömlu íslensku sauðskinnsskórnir eða þá mjög þunnir og 

illa farnir leðurskór. Aðeins þrír skór eru að líkindum barnaskór, þar af tveir 

smábarnaskór sem fundust í uppgreftinum á Alþingisreit. Þeir eru auðkenndir sem skór 

nr. 84 og 105 hér að ofan. Áhugavert þykir að börn virðast hafa verið í skóm frá því að 

þau voru mjög ung, eða um leið og þau byrjuðu að ganga. Þetta er einnig þekkt frá 

miðöldum í London (Quita Mould, Ian Carlisle og Esther Cameron, 2003, bls. 3338). 

Smábarnaskórnir sem fundust á Alþingisreitnum eru gott dæmi um þetta. Barnaskór eru 

þó mikill minnihluti af þeim skóm sem finnast í fornleifarannsóknum. Ástæða þess að 

færri barnaskór finnast getur verið sú að börn hafi frekar gengið um berfætt en hinir 

fullorðnu, en einnig að þau hafi verið í einhvers konar skinnsokkum í staðinn fyrir skó 

(Harjula, 2008, bls. 82). Þó hefur á flestum tímabilum í sögunni verið komið fram við 

börn eins og litla fullorðna einstaklinga og hafa þau því verið neydd til þess að 

fullorðnast mjög hratt. Þá hafa þau verið klædd í sams konar föt og hinir fullorðnu, 

aðeins í smærri stærðum. Þetta á einnig við um skóna (Swann, 2001, bls. 11-12). Eins 

og áður hefur verið minnst á er langstærstur hluti skónna karlmannskór, ef litið er á 

stærð þeirra. Stærðarviðmið á skóm eftir kyni og aldri eru skilgreind á eftirfarandi hátt; 

kvenmannsskór eru á bilinu19,5-22,5 cm, karlmannsskór á bilinu 23-27,5 cm (Harjula, 

2008, bls. 78-79). Barnaskór myndu þá væntanlega falla undir þá skó sem væru undir 

19,5 cm á stærð.  

Möguleg ástæða þess að þetta mikill meirihluti skónna eru karlmannsskór er 

líklega sú að karlmenn þurftu á fleiri skóm að halda en konur, þar sem þeir unnu meira 

úti við og slitu því skóm sínum hraðar. Konur voru meira í innivinnu og þurftu því 

eflaust ekki jafn marga skó eða úr jafn sterkum efnum og mætti því ætla að þær hafi 

meira notast við heimagerða sauðskinnskó. Gæti þetta skýrt af hverju svo fáir 

kvenmannsskór finnast, þar sem sauðskinnskór slitna mjög fljótt og hafa eflaust verið 

mjög illa farnir þegar þeim hefur verið hent.. 

Flestir skórnir, sem fjallað er um hér og yfirleðrið hefur varðveist af, falla undir 

tvær gerðir sem eru; skór með V-laga varpi ofan á rist og reimaðir saman í varpinu 

(front laced shoe). Slíkir skór voru svo settir í undirflokka eftir því hvernig reimunum 

var háttað og hversu hátt þeir náðu upp á fótinn (Harjula, 2008, bls. 46). Hin tegundin 

var svipuð, en það voru ökklaskór með varpið ofan á ristinni, en í stað reima í varpinu 

var skórinn festur saman með sylgju og leðuról en endinn á leðurólinni var festur inni í 

skónum (Harjula, 2008, bls. 52-53).  

 Afgerandi meirihluti skófatnaðs sem hefur fundist við uppgrefti hérlendis virðist 

vera frá miðöldum og síðmiðöldum, ef litið er til útlits þeirra. Þetta kann þó að skýrast 

af áherslum í vali á rannsóknarstöðum. Miðaldaskór voru sem fyrr segir frekar 

einkennandi í útliti. Yfirleðrið var iðulega úr einu stóru stykki sem náði hringinn í 

kringum fótinn en var saumað saman á hlið, oftast þá innanfótar. Því var enginn 

hælsaumur á skónum (Mjöll Snæsdóttir og Þórður Tómasson, 1991, bls. 18). 

Skósólarnir voru einnig frekar auðkennanlegir á miðöldum. Oddmjó tá á skóm varð 

mjög vinsæl en upphaf þessa þróunar má rekja til 13. aldar. Þessi þróun jókst svo 

stöðugt fram til loka 14. aldar. Oft var táin orðin svo oddmjó að nauðsynlegt var að 

troða í hana, ýmist með mosa eða grasi (Hurley, F. Maurice, Scully, M.B. Orla og 

McCutcheon, W.J. Sarah, 1997, bls. 718). Sólar frá miðöldum einkennast þess vegna 

oftast af mjórri tá en einnig af því að þeir mjókka undir il.  

Flestir skórnir sem fundist hafa hér á landi eru aðeins sólar, en þegar yfirleðrið 

hefur varðveist í nokkuð heilu lagi, er hægt að gera sér betur grein fyrir gerð skósins. 

Margir voru með yfirleðrið í einu stykki.  

Nokkrir skór fundust í íslenska skósafninu sem ekki féllu alveg undir þessar 

algengustu týpur, til dæmis skór nr. 60. Skór með mjög breiðri og kassalaga tá hafa til 

dæmis fundist í Þrándheimi og eru taldir vera frá því um 1530. Þessi tegund hefur 

einnig fundist við Uppsali og er varpið á þessum skóm skorið afar tæpt og neðarlega; 

svo tæpt að þeir haldast nánast á fætinum á hælnum, þar sem yfirleðrið er sniðið mjög 

þétt að fætinum. Þrátt fyrir að þessi týpa af skóm hafi verið mjög óviðeigandi fyrir þessi 

landsvæði, þá voru þeir gífurlega vinsælir. Hægt er að sjá veggmynd af svona skóm í 

kastalanum í Turku og er talið að hún sé frá því um 1530. Skórnir virðast mjög svo 

ópraktískir og bera ef til vill vitni um mikinn mun á milli hinna ríku, sem lítið unnu, og 

hins vinnandi almúga manns (Swann, 2001, bls. 84).  

Þrátt fyrir að Íslendingar hafi verið frekar einangraðir vegna landfræðilegrar 

stöðu sinnar, þá fylgdust þeir samt greinilega vel með tískustraumum erlendis frá. Enda 

þótt mest allur klæðnaður hafi verið framleiddur heima fyrir, þá var samt alltaf 

talsverður innflutningur (Æsa Sigurjónsdóttir, 2004, bls. 237). Mikið af þeim skóm sem 

fundist hafa hér á landi virðast alltént vera innfluttir. Skórnir frá Gásum eru taldir vera 

innfluttir og hafa þess háttar skór komist reglulega í hendur heldri manna á Íslandi. 

Innfluttir skór fundust til dæmis í talsverðu magni í Viðey og á Stóru-Borg (Orri 

Vésteinsson, Sigríður Þorgeirsdóttir og Howell M. Roberts, 2011, bls. 83). Minnst er á 

að hjáleigubóndinn á Stóru-Borg hafi átt erlenda skó, sem á þeim tíma voru nefndir 

svartaskór. Þeir voru vel þekktir hér á landi á 15. og 16. öld og hélst nafnið svartaskór 

yfir þá alveg til loka 19. aldar (Þórður Tómasson, 2008, bls. 93). Utanlandsviðskipti 

voru því augljóslega einhver hér á landi á öldum áður. Líklega voru þau þó ekki eins 

mikil á miðöldum og áður hefur verið talið, en erfitt er að gera sér nákvæma grein fyrir 

umfangi þeirra, þar sem ritheimildir eru litlar sem engar (Orri Vésteinsson, Sigríður 

Þorgeirsdóttir og Howell M. Roberts, 2011, bls. 72). Af þeim skóm sem fjallað er um 

hér eru aðeins tíu skór sem hægt er að segja með nokkurri vissu að séu heimagerðir 

íslenskir skór. Þetta eru sauðskinnsskórnir sem fundust á Stóru-Borg og í Viðey. Allir 

hinir skórnir 100 eru líklega innfluttir eða þá gerðir hér eftir erlendri fyrirmynd og 

jafnvel úr erlendu efni. Án frekari rannsókna á leðrinu er þó vonlaust að fullyrða frekar 

um þetta.  

Ekki voru það þó allir sem gátu gengið um í útlendum skóm og notuðust við 

hina hefðbundnu íslensku skó sem gerðir voru heima fyrir. Í Biblíunni er skýrt afmarkað 

að klæðnaður sé ekki einungis til þess að gæta siðsemi og skýla líkamanum, heldur 

einnig til þess að greina að virðingu manna, stöðu þeirra, kyn og aldur (Æsa 

Sigurjónsdóttir, 2004, bls. 238). Einungis ríkir og lærðir menn máttu ganga í 

skrautfatnaði og fór það eftir efnahag manna hverju mátti klæðast. Fólk sem hafði farið 

erlendis mátti þó nota þau föt sem það tók með sér heim á meðan þau entust (Anna 

Sigurðardóttir, 1985, bls. 306). Í rannsókninni á Stóru-Borg fundust skór sem voru 

líklega heimagerðir. Þessir skór voru af sömu gerð og þeir sem þekktust fram yfir 1900 

hér á landi og eru yfirleitt kallaðir íslenskir skór. Eru þessir skór mjög einfaldir að gerð, 

allir úr einu leðurstykki og með engum hælsaum (Mjöll Snæsdóttir, 1991, bls. 18). 

Seinni tíma sauðskinnsskór, sem gerðir voru úr einum skinnbút, voru aftur á móti með 

hæl- og tásaum.  

Niðurstöður og lokaorð 

Hér á landi hafa skór verið frekar afskiptir sem fornleifafræðilegt rannsóknarefni, þrátt 

fyrir að nokkurt magn af þeim hafi fundist. Litlar sem engar innlendar heimildir fundust 

um skó fyrri alda, nema þá helst um íslensku sauðskinnsskóna. Því reyndist nauðsynlegt 

að leita fanga í erlendum heimildum um skó til túlkunar á þeim sem hafa fundist hér á 

landi við fornleifarannsóknir.  

Þeir 110 skór sem fjallað er um hér, fundust nær allir á suður- og suðvesturhluta 

landsins. Líklegt er að flestallir skórnir hafi verið innfluttir eða 100 talsins en aðeins tíu 

þeirra voru íslenskir sauðskinnsskór. Þeir skór sem taldir eru innfluttir fylgja alveg 

þeirri tísku sem var í nágrannalöndum okkar á sama tíma. Merki hafa þó fundist um 

mögulega skógerð hér á landi, meðal annars á Gásum og í Viðey, þar sem töluvert 

fannst af afsniðnum leðurbútum, og er því mögulegt að einhver hluti skónna hafi verið 

framleiddir hér á landi, en þá eftir erlendri fyrirmynd og tísku. Áberandi var að 

meirihluti skónna voru karlmannsskór. Það er líklega vegna þess að karlmenn áttu fleiri 

skó en konur og einnig voru skór þeirra úr sterkara efni og því væntanlega varðveist 

betur. Mest virðist hafa fundist af miðaldaskóm með hefðbundnu miðaldaútliti, en það 

var mjó tá og mjókkar undir il. Ekki var hægt að greina alla skóna eftir gerðum, þar sem 

yfirleðrin fylgja sjaldnast með og því aðeins um sólann að ræða. Í þeim tilfellum þegar 

yfirleðrin hafa varðveist er þó hægt að sjá að tvær gerðir virðast hafa verið algengastar. 

Það eru skór sem algengir voru á miðöldum með yfirleðri úr einu stykki, með V-laga 

varpi og ýmist reimaðir að framan eða festir með sylgju á hliðinni. Þessir skór voru 

flestir öklaskór.   

 Líklegt er að mikill meirihluti fólks hérlendis hafi notast við sauðskinnskó eða 

einfalda heimagerða skó. Það er þó ljóst að töluvert hefur verið af innfluttum skóm og 

sést það best á þeim gripum sem skoðaðir voru Meirihluti þeirra virðist vera innfluttur. 

Möguleg skýring á því að ekki finnst meira af sauðskinnskóm í uppgröftum getur verið 

sú að þeir varðveitist ekki jafn vel. Þeim var einnig eflaust gatslitið áður en þeim var 

hent, samanber heitið kjalaðir skór. Þeir skór sem fundist hafa hér á landi og talið er að 

séu innfluttir, eru sambærilegir þeim skóm sem algengir voru annars staðar í 

Skandinavíu á sama tíma, eins og fjallað hefur verið um hér að ofan. Munurinn á skóm 

á milli kynja hefur ekki verið mikill hvað varðar gerð, en heimildir segja að líklega hafi 

verið notast við þynnra og mýkra leður í kvenmanna- og barnaskó. Hins vegar hafi 

karlmenn, sem mikið gengu við störf sín, frekar þurft á þykkum leðurskóm að halda. Til 

forna voru konur oftar í lágum skóm og léttari, þar sem uppháu skórnir þóttu stirðir. 

Barnaskór virðast hafa verið eins og litlar útgáfur af fullorðinsskóm en þó úr þynnri 

skinnum, eins og kvenmannsskórnir, sé horft til þess skótaus sem skoðað var í þessari 

rannsókn. Einnig er líklegt að börn hafi oftar verið skólaus en hinir fullorðnu.  

 Erlendis hefur töluvert verið um rannsóknir á skóm og væri mjög áhugavert að 

gera svipaðar rannsóknir hér á landi, þar sem þetta er stór en lítið rannsakaður 

vettvangur. Slíkar rannsóknir myndu bæta til muna skilning okkar á aðbúnaði 

Íslendinga til forna.  

Fylgiskjal 1.  

Nokkur þeirra orða sem notuð eru hér í ritgerðinni eru mjög gömul og einnig lítt notuð. 

Því mun ég hér reyna að fjalla aðeins um þessi orð í þeirri von að ná að útskýra þau 

betur. Öll þessi orð snúa að skóm eða skógerð.  

Afskurður: Afgangur af leðri sem fellur til þegar skórinn er sniðinn. 

Afturþvengdir: Afturþvengdir skór var það kallað þegar ræma af sauðskinni var undin 

og snúin og svo saumuð undir vörpin, yfir tána, og endarnir síðan notaðir sem hælbönd. 

Front laced shoe: Skór þar sem varpið er að framan, ofan á ristinni, og er reimað saman 

þar. 

Háreimaður: Skór sem er reimaður hærra upp á fótinn, jafnvel upp fyrir ökkla eða 

hærra. 

Hælpartur: Hluti sólans þar sem hællinn hvílir ofan á. 

Hælsaumur: Þetta á við um skó sem voru sniðnir úr heilu stykki (sauðskinnskór t.d.). 

Þetta orð á við um sauminn sem þrengdi skóinn að fætinum við hælinn. 

Íslenskir skór: Þegar talað er um íslenska skó er oftast átt við hefðbundna, heimagerða 

sauðskinnskó. 

Kjalaðir skór: Þetta orð á við um skó sem voru gerðir úr einu, heilu stykki. Þegar 

skórinn var orðinn gatslitinn á botninum, var skónum snúið við og varpið að ofan 

saumað saman til þess að búa til nýjan botn. Gatið á gamla botninum var svo víkkað út 

og gert úr því nýtt varp. Þannig var hægt að nýta skóinn tvisvar. 

Koparnegldur: Sóli sem var úr tveimur eða þremur lögum og negldur saman að neðan 

með koparnöglum. 

Lágreimaður: Skór sem reimaður er saman við ökkla eða lægra (nútíma strigaskór væru 

dæmi um lágreimaðan skó). 

Miðaldastíl: Skógerðarstíll sem tíðkaðist víða á miðöldum, támjóir skór sem mjókkuðu 

undir il. 

Miðseymi: Leðurræma sem var sett í sauminn á milli yfirleðurs og sóla. Var notuð til 

styrkja og þétta skóinn.  

Samsettur sóli: Sóli sem var settur saman úr tveimur stykkjum, hælbúturinn saumaður 

við ilina. 

Sauðskinnsskór: Skór sem voru gerðir úr einum heilum bút af sauðskinni. 

Saumaður saman innanfótar: Þetta á við þegar yfirleður á skó var úr einu stykki og var 

þá saumað saman innanfótar, innan í skónum.  

Skæði: Skinn eða húð sem búið var að verka til skógerðar.  

Snúnir skór: Skór sem voru saumaðir saman á röngunni og svo snúið við, þannig að 

saumarnir voru innan á. 

Snúra: Ofið band sem notað var til þess að binda skóinn á fótinn.  

Snúraðir: Snúraðir skór voru það þegar saumað var snæri eftir öllu varpinu og svo 

notaðir þvengir í hælbönd til þess að halda skónum á fætinum. 

Sútað leður: Leður sem búið var að verka á ákveðinn hátt til þess að sporna gegn 

rotnum. 

Svartaskór: Orð sem var notað yfir útlenda skó. 

Tápartur: Partur sólans þar sem tærnar hvíldu ofan á. 

Tásaumur: Þetta á við um skó sem voru sniðnir úr heilu stykki (sauðskinnskór t.d.). 

Þetta orð á við um sauminn sem þrengdi skóinn að fætinum við tána. 

Turnshoe: Sjá snúnir skór. 

Turn-welt: Snúnir skór (sjá að ofan) með miðseymi. 

Tvöfaldur sóli: Sóli samsettur úr tveimur lögum. 

One piece shoe: Skór sem gerður er úr einu heilu stykki af leðri eða húð. 

Varp: Opið sem er ofan á skónum þar sem fóturinn fer ofan í. Hluti þess reimaður 

saman til þess að festa skóinn á fætinum. 

Verpa: Að búa til og móta opið á skónum þar sem fóturinn fer ofan í og gera ráð fyrir 

reimum eða ólum til þess að loka honum. 

Yfirleður: Á við um leðurstykki sem mótað var í kringum fótinn og saumað á sólann. 

Hægt var að gera yfirleður úr einu heilu stykki eða fleiri minni bútum, sem voru þá 

saumaðir saman. 

Þvengur: Reim eða ræma sem notuð var til þess að reima skóinn saman eða festa hann 

með öðrum hætti á fótinn. 

Öklaskór: Lágir skór sem náðu rétt upp undir ökkla. 

 

 

 


